
TOLOSALDEKO KOMUNIKAZIO TALDEA, SM-KO KIDEAK: 

Tolosaldeko gizarte eragileak

TOLOSALDEKO ATARIA DIRUZ LAGUNTZEN DUTEN ERAKUNDEAK:
Udalak:Abaltzisketa, Aduna, Alegia, Alkiza, Albiztur, Altzo, Amezketa, 
Anoeta, Asteasu, Baliarrain, Belauntza, Berastegi, Berrobi, Bidania-Goiatz, 
Elduain, Gaztelu, Hernialde, Ibarra, Ikaztegieta, Irura, Larraul, Leaburu-Txarama,
Lizartza,  Orendain, Orexa, Tolosa, Amasa-Villabona eta Zizurkil

ATARIAk ez du 
bere gain hartzen
aldizkarian 
adierazitako 
esanen eta iritzien 
erantzukizunik.

A ltzon izan naiz egun hauetan. Aste Santu
honetan jende mordoxka ibili da eskual-
deko herria bisitatzen. Eta ni ere tartean
izan naiz. Lanean lehendabizi, hain jus-
tu, Handia filmaren arrakastak panora-
ma turistikoan jarri duela-

ko erraldoiaren jaioterria. Eta gero  bisi-
tari moduan.
Herria oso polita aurkitu dut. Oroitzen

nuen bezala, alegia. Umetan joaten bai-
kinen ikastolak antolatuta, erraldoiaren
aitzakiarekin. Eta orain berriz erraldoiak
eraman nau Altzora.
Interpretazio zentro txukuna eta ibil-

bide interesgarriak antolatu dituzte,
erraldoiaren aitzakian. Haren jaiotetxea,
hilerria, eskola... eta  gustura dabil jen-
dea. Gertukoak garenak eta urrutixeago-
koak ere bai.

Pelikulak bultzada eman dio Altzori. Beti egon da
hor baina orain mapa turistikoan ezarri du Handiak.
Eta hori aprobetxatu beharra dago nire iritziz. Inola-
ko konplexurik gabe azaldu behar zaio munduari
Miel Joakin Eleizegi bertakoa zela. Gurea. Erakartzea

ona delako. Jendea etortzea ona delako.
Kontxako badia harrotasunez erakusten
dugu eta Altzo erakusteko beldurrez?
Turismoari beldurrik izan gabe kon-

plexuak kendu eta turismoa erakartze-
ko baliabideak jartzen saiatu behar
dugu. Hori ona dela sinistuta. Pelikula
baten olatua hartzeak ezer txarra ez
daukala argi edukita.
Makina bat leku bisitatzen ditugu ai-

tzakia txikiagorekin, kilometro pila
eginda. Susmoa daukat gurea den zer-
bait erakusteak eta horri pisu «turisti-
koa» emateak lotsa / beldurra / errespe-
tua ematen digula. Harrotasun hori txa-
rra bailitzan. Esate baterako, Paulino

Uzkudun boxeolari euskalduna zen. Mundu guztian
aritu zen boxeolari onenen aurka. 
Inork ikusi du gurean haren museo bat? Erakuske-

tarik? Ba Errezilgo baserri batetik atera eta Europako
txapeldun izatera iritsi zen. Eta munduko azpi txa-
peldun. Hori munduari erakusteko modukoa ez al
da?

OIHANE MATEOS
KAZETARIA

Konplexurik gabe

Makina bat leku bisitatzen ditugu
aitzakia txikiagoarekin, kilometro pila

eginda. Susmoa daukat gurea den
zerbait erakusteak eta horri pisu

«turistikoa» emateak lotsa / 
beldurra / errespetua ematen digula

Azaleko irudia: 
Asier Imaz

URTEKO HARPIDETZA KUOTA: 80 €

2018KO AURREKONTUARI,
HASIERAKO ONARPENA 

Imanol Garcia Landa

E nirio-Aralar Mankomunita-
teko ohiko batzarra egin zu-
ten herenegun arratsalde-
an Ordiziako udaletxean,

eta bertan, besteak beste, 2018ko au-
rrekontuaren hasierako onarpena eta
aurten egingo diren inbertsio zeha-
tzen onespena egin zuten. 
Batzarrean ordezkaritza duten ha-

mabostetik zortzi udalerritako ordez-
kariak izan ziren: Ordizia, Lazkao, Al-
tzaga, Beasain, Gaintza, Arama, Abal-
tzisketa eta Amezketa. EH Bildutik

batzarrera ez agertzea erabaki zuten,
eta ez ziren agertu Ataun, Zaldibia,
Itsasondo, Ikaztegieta eta Legorretako
ordezkariak. Baliarraingo (indepen-
denteak) ordezkaria ere ez zen agertu
eta Orendaingo (EH Bildu) ordezkaria
azken batzarretan ez da izan. Amezke-
tako ordezkaria izan zen batzarrean
izan zen EH Bilduko kide bakarra.
EH Bildutik azaldu dutenez, here-

negun Ordizian bertan egindako Ar-
tzain Egunean «Enirio-Aralarko Man-
komunitateko Itsasondoko ordezka-
riak jasotako markaje pertsonala ez da
onargarria». Iñaki Aizpuru Itsasondo-

ko ordezkariaren aurkako pankarta ja-
rriz elkarretaratzea egin zuten Aralar-
ko Baserritar Elkarteak deituta, Iñaki
Aizpuru eko-urbaniten buru, Aralar-
ko abeltzaintza suntsitzea helburu le-
loarekin. EH Bildutik batzarrera ez
azaltzea erabaki zuten, «egoera ikusi-
ta, tentsioa gehiago ez handitzeko»,
eta datozen egunetan irakurketa sako-
nagoa zabalduko dutela azaldu dute.
Hain justu, herenegungo batzarra-

ren gai zerrendan, puntuetako bat zen
Aizpuruk berak aurkeztutako idatzia,
«Enirio-Aralar mendietako larreen
emakidarako abeltzain batzuek egin
duten urraketei buruzkoa». Gai horre-
tara iristerakoan, batzarrean zeuden
ordezkariek erabaki zuten mahai gai-
nean uztea, hau da, hurrengo batzar
baterako uztea gaia, Aizpuru berak
idatziaren edukia azaltzeko.
Aurtengo aurrekontuaren inber-

Eniro-Aralar Mankomunitateko zuzendaritza batzordeko 15 ordezkarietatik zortzi izan ziren herenegun egindako batzarrean. I.G.L.

TOLOSALDEA
ENIRIO-ARALAR MANKOMUNITATEA

www.ataria.eus . 107.6 fm
2018ko apirilaren 6a

Enirio-Aralar Mankomunitateak ohiko batzarra egin
zuen herenegun eta, besteak beste, aurtengo
inbertsioak onartu zituzten bertan. EH Bilduko hainbat
ordezkarik batzarrean parte ez hartzea erabaki zuten. 

Mankomunitateko idazkariak azaldu
zien abokatu talde bati gaiaren ingu-
ruan eskatutako txostena eskuetan
zuela, eta horren arabera ordezkariek
ez dutela botoa emateko gaitasunik
galtzen edo ez dutela abstenitu behar,
ez badute interes partikularrek talka
egiten mankomunitatearen interes
orokorrekin. 

Bestalde, Landarlanetik eskatu zu-
ten mankomunitatearekin zerikusia
duten idatzi guztiak euskaraz izatea,
Goriskintxuko pistaren ingurumen ja-
rraipenari buruzko testua gazteleraz
bakarrik dagoela azalduz. Horrez gain,
2018ko aurrekontua erabakitzerakoan
parte hartzea eskatu zuten, Enirio-
Aralarko lurren erabiltzaile moduan.
Horren aurrean, Aitor Altuna Lazkao-
ko ordezkariak azaldu zien beraien

107.6 fm . www.ataria.eus 
2018ko apirilaren 6a

TOLOSALDEA
ENIRIO-ARALAR MANKOMUNITATEA

tsioei dagokionez, guztira 200.000
euro bideratuko dira, eta horiek men-
diko hobekuntzak egiteko izango dira:
garbiketak, bide konponketak, ur de-
posituak... Horrez gain, mendiko gaz-
ta proiektuarekin jarraitzeko dirua jar-
tzea eta auto bat erostea aurreikusten
dira. Iazko inbertsioekin alderatuta,
mendiko hobekuntzak egiteko kopuru
berdina bideratuko da. Legeladi hone-
tan polemika iturri diren pisten ingu-
ruan dago aldaketa:  iaz 200.000 euro-
ko inbertsioa bideratu zen «pisten
konponketa» atalerako eta aurtengo-
an ez da dirurik aurreikusi. 

Batzarrean erabaki zen beste gaieta-
ko bat mankomunitateko udalerrien
kuota %2 igotzea izan zen. 

Eztabaida sutsuak, galdera 
eta erreguen tartean
Batzarraren gai zerrendarekin buka-
tzerakoan, Jose Miguel Santamaria
mankomunitateko lehendakaria are-
toan zeuden Aralarko Baserritarren
Elkarteko kideei zuzendu zitzaien, eta
eskertu zien eguerdi horretan jasotako
aitortza eta opari moduan jasotako
makila. Mahaian zeuden beste ordez-
kariei zuzendu zitzaien eta aitortza
hori ere beraientzako zela azaldu
zuen. Ondoren, bertan zeuden base-
rritarrek bertso bat abestu zioten San-
tamariari mankomunitateko kudea-
keta plana onartu izana eskertuz. 

Galdera eta erreguen tartean parte
hartze zabala izan zen, eta eztabaida
sutsuak piztu ziren hainbat alditan.
Landarlan ingurumen elkarteko kide
batek hartu zuen hitza, eta iazko maia-
tzetik egina zuten eskariaren berririk
ez zutela esan zuen. Batzordeko zen-
bait ordezkarik izan ditzaketen interes
pertsonalengatik, botoa emateko es-
kubidearen inguruan zen idatzia.

proposamenak bidaltzeko, eta man-
komunitatean erabakiak hartzeko es-
kumena hamabost udalerrietako or-
dezkariek dutela. 

Ahal Dugu-Podemoseko Mila Sukia
Ordiziako zinegotziak hitza hartu
zuen eta batzarrean zeuden ordezka-
riei zuzendu zitzaien: «Galdetu zuen
buruari zergatik ez dauden beste or-
dezkariak batzarrean». Santamariak
zein Altunak erantzun zioten galdera
hori joan ez ziren ordezkariei egin be-
har zaiela, horiek eman behar dituzte-
lako azalpenak. 

Aralarko Baserritarren Elkarteko
batzarkide batek hartu zuen hitza eta
Landarlaneko kide bati zuzendu zi-
tzaion, Felix Ugarte Elkarteko kideek
arau hausteak egin zituztela esanez,
baimena epez kanpo duten ibilgailue-
kin Aralarren sartuz, eta hori ere sala-
tuko ote duten galdetu zien. Landarla-
netik erantzun zioten salaketak man-
komunitateari bideratzeko. 

Kepa Korta Ordiziako alkate ohiak
hitza hartu zuen ondoren, eta Iñaki
Aizpuruk Aralarren inguruan eginda-
ko lana defendatu zuen, eta haren
kontra «urbanita» hitza erabili izana
salatu zuen. Aralar «guztiona» dela
azaldu zuen, eta berak Aralarren ar-
tzaintza defendatuko duela gaineratu
zuen, «baina ez edozein preziotan. Ar-
tzainek eta abeltzainek ez dituzte es-
kubide gehiago». 

Garikoitz Nazabal EHNE sindikatu-
ko lehendakariak, bere aldetik, pistak
egitearen kontra daudenak lehen sek-
torea «difamatzen» ari direla esan
zuen: «Artzaintzaren alde daudela
esan bai, baina gero errespetu falta
azaltzen dute sektorearekiko». Bestal-
de, mankomunitateko ordezkariei es-
katu zien pistak egiten jarraitzeko,
«ezinbestekoak» direlako.

2018RAKO INBERTSIOAK

Kontzeptua eurotan
Garbiketak: ohiko lekuetan 
eta Otarretan (ote xehaketa) 
ere bai 38.000 
Mendiko gazta proiektuarekin
jarraitzeko (%65 Landaolak)              17.500
Intxustitik-Errekabeltz aldera 
bidea hormigoitzen jarraitzea        38.000
Ariñate eta Elordiko ur 
deposituak 38.000
Ariñate eta Elordiko atariak 
txukundu 18.000
Saltarri, Enirio eta Naparriturriko
harrapalekuetan langak, ura              19.000
Autoa 9.000
Bestelako lanak: artegiak, 
txaboletako teilatu 
konponketak 22.500
Guztira 200.000

06 Garagardoak badu bere tokia

Jon Miranda

Asteazken arratsaldean bildu zi-
ren Beertoki azokako antolatzai-

leak eta Villabonako Udaleko ordezka-
riak eta aurtengo edizioa Behar Zana
pilotalekuan ospatzea adostu zuten.
Pilotalekuaren mantenua egokia izan
dadin, udalak gainerako eragileekin
duen lan ildoari jarraitu dio eta fron-
toia garbi eta egoera onean manten-
tzeko konpromisoa hartu dute antola-
tzaileek.
Garagardo artisauen azoka presta-

tzen diharduen taldeko kidea da Jon
Ander Artola eta bere esanetan elka-
rrizketaren bidez udalarekin egoera
bideratzea lortu dute. Bat dator Maite
Izagirre alkatea eta desberdintasunak
gainditzeko bideak zabaldu direla ai-
tortu du. «Beertoki jaialdia Euskadi
mailan erreferentea izateaz gain,

Beertokiko antolatzaileek
iragarri dute bihar frontoian
egingo dutela azoka udalarekin
horrela adostu eta gero

Amasa-Villabonako herri giroa dina-
mizatuko duen ekitaldia izatea nahi
dugu». Hurrengo edizioei begira jarri
direla ere azaldu du Eneko Urdanga-
rin zinegotzi jeltzaleak: «Helburua eki-
taldi hau egiteko lekurik aproposena
bilatzea da, kontuan edukita gainera,
Behar Zana pilotalekua txikia geratu
daitekeela azokak duen arrakasta iku-
sita». Hurrengo hilabeteetan elkarriz-
ketak mantenduko dituzte bi aldeek,
«sendotze» honetarako behar diren la-
guntzak zehazteko. Lan talde bat osa-
tuko da ekimen hau beste leku batera
mugitzeko aukera aztertzeko, «segur-
tasun, irisgarritasun eta muntaiari da-
gozkion baldintza egokiak bete daite-
zen». Lan talde hau eragile gehiagota-
ra zabalduko da, herriko gune
ezberdinek (Amasa eta Villabonako
pilotalekuek, Berdura plazak, Malkar
plazak, ikastolak) izan ditzaketen era-
bilerak aztertu eta zehazteko.
Hortaz, aurreko bi urteetan bezala

Villabonako Behar Zana frontoian os-
patuko da Euskal Herriko Garagardo
Artisauen azoka, bihar egun osoan ze-

har. Garagardo mota hauek ezagutze-
ra emateko helburuz antolatuko da. 

Aurreko urteetako ildoan
Bertako produktu artisauen kulturan
interesatuta dauden lau gazte dira Be-
ertoki azokaren antolatzaileak, berezi-
ki, garagardo artisauen munduan ari-
tzen direnak. Pixkanaka, Euskal He-
rrian produktu hau lantzen duten
artisau ezberdinak ezagutzen joan
dira azken urteetan, «eta ez dira gutxi
kopuruz». Antolatzaileek aipatzen du-
tenez, «taberna eta denda gehienetan
dagoen eskaintza eskasa ikusita, eta
orokorrean jendeak bertako garagardo
artisauen existentzian duen ezjakinta-
suna dela eta hasi ginen duela bi urte
azoka antolatzen».
Lau lagun dira, baino horietako ba-

tek, Artolak aitortu duenez, «familia»
handitzen joan da azken bi urteetan.
«Azoka antolatu aurreko hilabeteetan
bilerak egiten ditugu eta gure ingu-
ruan dabiltzanei, guk, Beertoki Lagu-
nak deitzen diegu». Bihar, esate bate-
rako, 50 pertsona inguru bilduko dira

Iaz bigarren aldiz egin zuten Beertoki garagardo artisauen azoka Behar Zana pilotalekuan eta aurten ere berdina egiteko asmoa dute. JOSU ARTUTXA

AMASA-VILLABONA
GASTRONOMIA

www.ataria.eus . 107.6 fm
2018ko apirilaren 6a

lanerako, azoka antolatzeko eta guztia
behar bezala ateratzeko.

Garagardo artisauei bultzada bat
eman nahi diete Beertoki azokaren bi-
tartez eta Euskal Herrian dagoen au-
kera «zabala eta kalitate altua» eraku-
tsi nahi diote jendeari. 17 garagardogi-
le izango dira bihar Behar Zana
frontoian eta haien produktuak aur-
kezteaz gainera, garagardoa bertan
kontsumitzeko eta erosteko aukera
izango da. 60 garagardo klase baino
gehiago izango dira pilotalekuan. Azo-
kara gerturatzen diren zaleek zozketa
batean parte hartu ahal izango dute
eta egunaren amaieran irabazle suer-
tatzen denak, aurkeztutako garagar-
doen sorta bat eramango du opari.

Aldaketa handirik ez du ekarriko
aurtengo edizioak. Hori bai, artisauek
horrela eskatuta eta eskainiko diren
garagardoak hobeto dastatzeko krista-

107.6 fm . www.ataria.eus
2018ko apirilaren 6a

AMASA-VILLABONA
GASTRONOMIA

lezko edalontziak jarriko dituzte aur-
ten. 2,50 euroan izango dira salgai pi-
txarrak.

Artisau garagardoa nola egiten den
erakutsiko dute, baita ere, biharko
azokan. «Prozesu luzea da, baina gutxi
gorabehera nola egiten den erakutsiko
da stand horietako batean», esan du
Artolak. Gainera, garagardoa lagun-
tzeko jatekoa ere izango da aukeran.
Goierriko talogileak ariko dira alde ba-
tetik eta herriko sukaldariek bestetik,
mokadu bereziak eskainiko dituzte
frontoiaren bazter batean.

Musikaz lagunduta
Aurreko bi urteetako azokak oso arra-
kastatsuak izan ziren eta antolatzaile-
en esanetan mila pertsona inguru ger-
turatu zen bertara. Garagardo arti-
sauei bultzada bat emateaz gainera,
Amasa-Villabonari eta Tolosaldeko

eskualdeari «bizia ematea» ere bada
azokaren beste helburuetako bat. Ho-
rregatik, eta aurten nobedade gisa, Lo-
atzo musika eskolako Anakruxa taldea
ariko da Behar Zana frontoian. Bihar,
11:30etik aurrera ariko dira emanaldia
eskaintzen. 

12 orduz egongo da zabalik azoka,
11:00etatik 23:00etara eta behin Behar
Zana pilotalekukoak bukatuta, festa
giroan jarraitu nahi dutenentzat kon-
tzertuak antolatu dituzte herriko ta-
bernarien laguntzaz. 23:00etan bertan
La Polla Records taldearen bertsioak
egiten dituen taldea ariko da Rainbow
tabernan eta gauerditik aurrera, beste
hiru tabernetan, Rbote, RK eta Apa-
txen, DJak ariko dira giroa jartzen.

Ezagutu. Dastatu. Gozatu leloa ar-
datz hartuta, azokara gerturatzeko
deia zabaldu diete antolatzaileek es-
kualdeko herritar guztiei. 

17
GARAGARDOGILE
Artisauak.Euskal Herri osotik
etorritako garagardogileak izango dira. 
Mokaduak eta taloak. 
Herriko sukaldariak ariko dira mokadu
bereziak eskaintzen eta  Goierriko
taloak izango dira aukeran.

60
GARAGARDO MOTA
Ezagutu. Dastastu. Gozatu.
Era guztietako garagardoak dastatu
ahal izango dira azokan, guztiak modu
artisauan eta osagai ezberdinekin
egindakoak.

11:00 - 23:00
12 ORDUKO AZOKA 
Behar Zana frontoian.Stand-ak jarriko
dira artisauentzat, euren garagardoak
dastatzeko eskaini ditzaten. Salgai ere
izango dira garagardo hauek.

5 
KONTZERTU EGUN OSOAN
11:30.Loatzo musika eskolako
Anakruxa taldea ariko da frontoian. 
23:00. Rainbow tabernan
Tokan2LaPolla taldearen emanaldia.
00:00. Rbote tabernan DJ Agozar;
Apatx tabernan DJ Lambretta; eta RK
tabernan DZ eta Gatxet. 

Eskumenaren argudioa
«aitzakiatzat» joz, EH Bilduk ez du
lan mahaia beste aukerarik ikusten

Itzea Urkizu Arsuaga

Momentu honetan, lan mahairik
ez osatzea ez da gure aurreikus-

penetan sartzen». Hala azpimarratu
du Ibai Iriarte EH Bilduko zinegotziak,
alderdiak eskainitako agerraldian.
Cristina Pelaezekin batera eseri da, eta
biek hizpide izan dute, azken osoko
bilkuran osasunaren lan mahaia osa-
tzeko mozioak izandako erantzuna:
«Denok batera, Tolosaldearentzat ego-
kia izan daitekeen proposamen bat
eraman behar dugu eskumena duen
organora, presioa egin eta behin beti-
ko irtenbide bat eman diezaioten». 
Osoko bilkurak emandakoa gogora

ekarri dute, azalduz, EAJk lan mahaia
osatzearen aurkako botoa eman zuela,
udalak horretarako eskumenik ez
duela azalduz, eta PSE-EEk atzera
egin zuela bere adierazpenetan, lan
mahaiari uko eginez. Horrela, oposi-
zioko kideek hiru norabidetan egin
diete kritika, udal gobernuko EAJri eta
PSE-EEri.
Batetik, EH Bilduren udal taldeak

«aitzakiatzat» jo du eskumenen ingu-
ruko argudiaketa, eta «arazoari aurre
ez egiteko modu bat» dela azpimarra-
tu dute agerraldian. Bide horretan, To-
losaldea Garatzen garapen agentzia-
ren sorrera baliatu dute, aldeko adibi-
detzat: «Garapen agentzia sortu
zenean, udalek bat egin zuen langabe-
ziari aurre egiteko eta, eskumenik izan
gabe, lanean hasi ziren. Udalak, herri-
tarren defentsa eta babeserako tokiko
administrazio izanda, ezin dio bizka-
rra eman Tolosaldeko osasun arreta-
ren egoerari».
Halaber, duela 30 urte Tolosaldeko

alkate guztiek egindako manifestazio
entzutetsua ere gogora ekarri nahi
izan du EH Bilduk, eskumenik ez iza-

Gutxieneko adostasunak
badirela argudiatuz, osasun
sailera jotzea Tolosako
Udalaren ardura dela
nabarmendu dute

nagatik, guztiek bat egin zutela azal-
duz: «Garai hartan kontzertazioa eska-
tu zuten, bestela eskualdea klinikarik
gabe geratuko zelako. 30 urtean, or-
dea, hitzarmenaren baldintzak eta
arreta asko aldatu dira, eta Tolosalde-
ko udalek orduan bezainbesteko zile-
gitasuna dute, osasun sailari konpon-
bide bat eskatzeko». 
Hain justu, EH Bilduk «irtenbide

saiakerarik ez egitea» ere egotzi die
EAJri eta PSE-EEri: «Arazoa, ondorio-
ak eta ondorioen eraginak jasaten di-
tuztenak entzun dituzte, baina, lan
mahaiari ezezkoa ematearekin, kon-
ponbiderako saiakerarik ez egitea era-
baki dute», gaitzetsi du Pelaezek. Ho-
rren harira, Iriartek gaineratu du «al-
kateak berak gutxieneko hiru
adostasun» zerrendatu zituela, bai ba-
tzar monografikoan, bai osoko bilku-
ran: zerbitzu publikoa izatea, doakoa
izatea eta kalitatezkoa izatea.
Azkenik, Euskal Autonomia Erkide-

goko ESIen balorazioa izan dute hizpi-
de, Tolosaldeko ESIa gainerako ESIen
parametroetan neurtu izana salatuz:
«Behin eta berriz aipatzen ari dira To-
losaldekoa 6. ESI hoberena dela, baina
Tolosaldeko ESIa ezin da gainerakoen
parametroetan neurtu». Besteak bes-

te, ESIko zerbitzuaren barruan kudea-
keta pribatuko klinika bat izatea para-
metro horietatik kanpo kokatu du EH
Bilduk: «Izan ere, kudeaketa publikoa
duen ospitale publiko batean, zenbait
baldintza eztabaidaezin bermatu egi-
ten dituzte. Hala nola, profesional ko-

purua, profesional horien prestakun-
tza, lan baldintzak nahiz Osakidetza-
ko programa informatikoan klinika
pribatuek sarbiderik ez izatea», azaldu
du Pelaezek.
Horrenbestez, Tolosako EH Bilduk

orain arteko bidean jarraituko duela
iragarri du, lan mahaia beren agenda-
ko lehentasuntzat joz: «Hau ez da
oraingo kontua, gutxienez 2011z ge-
roztik datorren zerbait da, eta denok
dakigu eskualdean arazo bat dagoela.
Lan mahaia da auzi hau konponbidera
begira jartzeko gunea».

TOLOSA
POLITIKA

www.ataria.eus . 107.6 fm
2018ko apirilaren 6a

Asuncion klinikako afera
2011z geroztiko soka dela
azpimarratu du EH Bilduk,
konponbide eske

Tolosako Udalak eskumenik
ez izan arren, irtenbidea
bilatzeko «ardura» duela uste
du oposizioko alderdiak

Ibai Iriartek eta Cristina Pelaezek eskaini zuten, atzo, agerraldia. I. URKIZU

Gaztetxoentzako argazki
ikastaroa, Tolosan

Erredakzioa

Targazki Tolosako Argazkilari El-
karteak ikastaroa antolatu du, ar-

gazkilari gaztetxoentzat. Argazkilari-
tzaren nondik norakoetan trebatzeaz
gain, tailerraren helburua izango da
2018ko Tolosa Herria argazki lehiake-
tako gaztetxoen saila hauspotzea. 
Horrela, beraz, datorren apirilaren

21a aukeratu dute, ezagutzak izena
ematen duten gazteekin partekatze-

Tolosa Herria argazki
lehiaketako gaztetxoen saila
hauspotzea da, ikastaroen
helburuetako bat

ko. Sei orduz ariko dira, goiz eta arra-
tsalde, eta zenbait baldintza bete be-
harko dituzte gaztetxoek, izena ema-
teko. 12 eta 16 urte bitarteko tolosarrei
begirako ikastaroa izango da, eta ar-
gazki kamera eramatea ezinbestekoa
izango da. Doako ikastaroa eskainiko
die Targazkik, eta izena emateko
mezu elektroniko bat bidali beharko
da targazki@gmail.comhelbidera.
10:00etatik 13:00era bitarte argaz-

kiak ateratzen ariko dira eta, 16:00eta-
tik 19:00etara, argazkiak hautatuko
dituzte, lehiaketetara nola bidali be-
har diren ezagutuz. Iñaki Otegi eta
Cristina Almada izango dira irakasle-
ak. 

107.6 fm . www.ataria.eus 
2018ko apirilaren 6a

TOLOSALDEA
GIZARTEA

Autoestimua eta
rap feminista,
Tolosako
jabetze eskolan

Astelehenetik aurrera zenbait
ikastaro berriri ekingo diete, eta
izen-emateak kultur etxean
bertan egin daitezke

Erredakzioa

Martxoan ekin zieten udaberriko
jabetze eskolako ikastaro, hi-

tzaldi eta hitzorduei eta, Aste Santuko
oporraldiaren ondoren indarrez da-
tor, berriz, egitaraua.
Astelehenean bertan, 15:00etatik

17:00etara, Pepa Bojoren Autoestimua
eta jabetzea ikastaroa hasiko da, eta
maiatzera bitarte ariko dira, astelehe-
nero. Harrera bikaina izan ohi du saio-
ak, eta badaramatzate jada, hainbat
ikasturte, Bojoren ikastaroa eskainiz. 
Asteartean, berriz, apirilaren

10ean, Nerea Redondoren tailerra ha-
siko da, 18:00etatik 20:00etara, kultur
etxean: Gure sentimenduak landuz,
gu geu onartuz. Bost saio osatuko di-
tuzte, guztira, coach-arekin. 
Azkenik, rap feminista eta raparen

bidezko jabetzea protagonista izango
dira, datorren astetik aurrera, Tolo-
san. Nerea Loron La Furiak bost saio-
ko ikastaroa eskainiko du, hilaren
13tik aurrera, Tolosan, 17:30etik
19:30era bitarte. 
Jabetze eskolako ikastaro guztien

izen-ematea kultur etxeko harreran
egin beharko da, bost euro ordaindu-
ta. 

Alpino uzturreren irteera,
apirilaren 15erako
Tolosa.Tolosako Alpino Uzturre
mendi taldea Nafarroa Garaiaren
eta Beherearen artean ibiliko da, da-
torren apirilaren 15eko irteeran.
Ibañeta, Orreaga eta Banka lotzen
dituen bidea egingo dute, eta tarte-
an Adartza (1.250 m), Lauriñaga
(1.279 m) eta Argarai (1.228 m) igoko
dituzte, 19 kilometroko ibilbidean.
Irteera 07:00etan izango da, San
Frantzisko elizaren ataritik, eta 15
euro ordaindu beharko da; bazkide-
ek, berriz, 13 euro.

Ugartetik Petritegi
sagardotegira
Amezketa.Ugarteko bizilagunek
sagardotegira irteera antolatu dute,
urteroko ohiturari eutsiz. Apirilaren
21a aukeratu dute horretarako, eta
Hernaniko Petritegira joango dira,
autobusez. 12:30ean irtengo dira, eta
18:00ak aldera hartuko dute itzule-
rako autobusa, Petritegin. Izena
emateko azken eguna apirilaren 13a
izango da, eta Amuarrain elkartean
nahiz Goikoetxea tabernan egin
ahal izango da. Haurrentzako eta
helduentzako menua izango da. 

Tolosa Herria argazki lehiaketan gaztetxoek parte hartzea sustatu nahi dute. ATARIA

Mila aukera, eta
hamaika parafilia

P arafilien munduan murgildu-
ko gara. Filosgustuko izatea
da; filosofia, jakinduriaren in-
guruko maitasuna izango li-

tzateke, esaterako. Filiak zerbait gus-
tuko dugula esateko erabiltzen da eta
parafilia gustuko dugun hori ez ohi-
koa dela adierazteko, kasu honetan
harreman erotiko ez-ohikoak izenda-
tzeko erabiliko dugu. 

Medikuntzatik datorren hitza dela
esan genezake; buruko gaixotasunak
izenpetzeko hitz bat behar zuten, eta
parafilia erabiltzea adostu zuten. 

Gauza normatiboak erotika asetze-
ko nahikoa ez direnean erabiltzen da,
beraz. Horregatik ez da guztiz egokia
filia bakarrik erabiltzea, izan ere, pe-
dofilia, paidos=umea eta filia=gustu-
ko izatea da, hau da, haurrak gustuko
izatea, baina haurrak gustuko izateak,
bere horretan, ez du sexuarekin edo
erotikarekin zerikusirik. Zein hitz era-
bili beharko genuke haurrak erotikoki
gustuko izatea adierazteko? Pederas-
tia, -erastia atzizkiak zerbaitek eroti-
koki pizten zaituela adierazten baitu.
Beraz, zehazte aldera, paraerastiaz
hitz egin beharko genuke, ohikoa ez
den zerbaitek pizten gaituela adieraz-
teko. Pedofilia eta pederastia egunero-
koan ia sinonimo bezala erabiltzen
dira, nahiz eta ez izan horrela, argi bai-
tago etimologikoki ez di-
rela gauza bera. 

Parafilia asko fantasian
geratzen dira eta ez dira
ekintzetara iristen. Para-
filiak asetzeko nahikoa
izan daiteke irudimena.
Fantasia hitzak garrantzi
handia du azaltzen ari ga-
ren mundu horretan, eta
baita morbo hitzak ere.
Ekintza berak baino, zen-
bait egoera edo objektuk
edo dena delakok, pizten gaituenean
erabili daiteke morbo hitza. Normale-
an egintza oldarkorrak dira parafilia-
rekin lotzen direnak eta zaila izaten
da inpultsu horiek saihestea. 

Parafilia batzuk zigortuak daude.

Horregatik diot fantasia eta ekintzen
arteko aldea oso handia dela parafi-
lien kasuan. 

Lau dira legez kanpo dauden para-
filiak. Paidofilia edo pedofilia, aipatu
dugu; nekrofilia, hau da, hildakoekin
sexu harremanak edukitzea; froute-
rismoa, hau da, genitalak ezezagun
baten kontra igurztea eta horrela ki-
tzikatzea –hainbat herritan sexu era-
sotzat hartzen da eta ondorioz, metro-
etan esaterako, emakumeentzako ba-
goi bereziak jartzen dituzte–; eta
exibizionismoa, azken honetan bakea
haustea izango litzateke leporatutako
delitua. 

Egia da, hala ere, beste hainbat pa-
rafilia ere zigortuak daudela mun-
duan zehar, baina zigor txikiagoekin,
eta zerikusia du bikotearen arteko
onarpena dagoen ala ez. Fetixismo
desberdinak, urofilia –pixa tarteko
denean–eta bikotea sartzen deneko
beste batzuk. 

Datuek diote gizonezkoek parafi-
liak gehiago azalerazten dituztela. Pa-
rafilia ekintzetara eramateaz ari gara
hitz egiten, konturatuko zineten.
Gauza gehienetan pentsamendua
ezin kontrolatu daitekeenez, ekintzak
neurtzen dira. Eta ekintzak neurtzeko
garaian gizonak askotan ateratzen
gara gehiago. Izan daiteke pultsuen

kontrola ez dugulako ho-
rren garatua, eta egia da
gizarte honetan kontrol
gutxiago izaten dugula
eta eskubide gehiago ai-
tortzen zaizkigula.

Azterketek diote baita
ere, parafiliak dituzten
askok, haurrak zirela
traumaren bat izan dute-
la edota Edipo konple-
xua dutela. 

Sexologikoki parafi-
liak beti jo izan dira berezitasun eroti-
ko bezala. Badirudi, psikologiako
hainbat teoriak esaten dutela berezi-
tasun horiek txikitan izandako arazo-
ren baten ondorio direla. Edipo kon-
plexua ere azaldu nahiko nuke, zen-

tzu horretan. Sigmund Freud psikoa-
nalista famatuaren teoria bat da.
Freudek zioen, haurraren hazkuntza
prozesuan badagoela momentu bat,
non mutilak –oso androzentrista bai-

tzen–amarekin asko maitemintzen
diren. Maitemintze prozesu horretan
haurrak ikusten du errealitatean aita
bat ere badagoela eta aita horrek hau-
rraren maitemintze hori zapuzten
duela. Prozesu horretan aitarekiko go-
rroto moduko bat sartzen du Freuden
teoriak eta Edipo konplexua bezala
batailatu. 

Edipo konplexu edo maitemintze
horrek hainbat fase ditu eta pertsona
bakoitzak bere modura kudeatuko
luke. Aitaren figura autokratiko eta
lege jartzailea onartu daitekeela edo
ez, hori dio bere teoriak. Onartuko ba-
litz, pertsona ondo haziko litzateke,

JON IMANOL
ETXABE

SEXOLOGOA

«Pornografiak parafiliei
lotuta, funtzio soziala duela
esan genezake; hainbat desio
erotiko pila bat baretzen ditu»

baina ‘arazo’ hori ondo ebazten ez de-
nean parafilia sortuko litzateke. Freu-
dek zentzu horretan, obsesio bat iza-
teaz hitz egiten zuen asko. Hasieran
mutilez bakarrik hitz egiten zuen, bai-

na gerora nesketara ere zabaldu zuen
teoria, baina aitarekiko maitasunaz
hitz egitean, Elektra konplexua deitu
zion. 
Parafilien sailkapenak ere badaude.

Parafiliak asko dira, baina zortzi talde
nagusitan sailkatzen dira. 
Boyerismoa. Frantsesetik datorren

hitza da, voir (ikusi)aditzetik dator,
ikusten duena, ikuslea, edo esan nahi-
ko luke; harreman erotikoak dituzte-
nak ikusteak kitzikatzen duena izan-
go litzateke voyeurra, edo muturreko
egoera bat jasaten ari den norbait
ikustean pizten dena... Talde horren

11

«Parafilia harreman erotiko
ez-ohikoak izendatzeko
erabiltzen da eta asko
fantasian geratzen dira eta ez
dira ekintzetara pasatzen»

barruan hamaika parafilia daude, hip-
nofilia esaterako, hau da, lotan dago-
en pertsona bat ikustean pizten dena-
ri esaten zaio. 
Sadismoa da beste taldeetako bat.

Jendeari zigorra ezartzea, umiliatzea,
min fisikoa eragitea... erotikoki kitzi-
katzen diren pertsonak biltzeko era-
biltzen da eta sadomasokismoarekin
du lotura. Sadomasokismoaz hitz egi-
terakoan bikote batez ari gara, sadista
bat eta masokista bat dago ekintzan;
hau da, mina eragiteak erotikoki piz-
ten duen pertsona bat eta min hori ja-
sotzen duena eta pizten dena. Domi-
nazioak garrantzia handia du parafi-
lia horretan. 
Ezaugarri bereziak dituztenekin

berotzen direnen parafiliak ere ba-
daude beste talde batean; ilerik gabe-
ko genitalak, anputazioak dituzten

pertsonak, ilegorriak, familia barruko
erlazioak... gustuko dituztenak.
Fetixismoa da beharbada, ezagune-

na. Pertsona batzuk objektu jakin ba-
tekin pizten direnean erabiltzen da;
zapatak, pardelak, erabilitako barruko
arropak... Desira erotikoaren zati han-
di bat objektu batean biltzen denean
ematen da. 
Parafilien barruan berotzeaz hitz

egiterakoan malkoek, zuhaitzek edota
landareek pizten dituzten pertsonak
ere badaudela azaldu behar da. 
Azken taldea bestialismoari dago-

kiona da. Parafilia horietan animaliek

berebiziko garrantzia dute eta zoofilia
da ezagunena, beharbada. 
Esan dugu milaka parafilia daude-

la, baina garrantzitsua da nabarme-
tzea ekintza erotiko horietan parte
hartzen duten pertsonen arteko ones-
pena eman behar dela beti. Bestela ez
litzateke parafilia bat izango, legalki
delitu bat izango litzateke, eta legeak
ez aurreikusi arren, moralki ezegokia
izango litzateke, nire ustez. 
Baina zein puntutan tratatu behar-

ko litzateke parafilia bat? Noiz da ara-
zo? Nik esango nuke erotikoki pizten
zaituen gauza bakarra parafilia hori
denean ematen dela arazoa. Era bere-
an, parafilia horrek bizitzako beste es-
parru batzuetan ere mugak sortzen di-
tuenean arazo bat dagoela esango
nuke.
Hau guztia pornografian islatzen

da asko, eta zenbat filia dauden ikus-
teko aukera ematen du. Publiko guz-
tiari zabalduta dagoen zerbait dela
ikusten da. Pornografiak zentzu ho-
rretan izugarrizko funtzio soziala due-
la iruditzen zait; hainbat desio eta
nahi erotiko pila bat baretzen ditu,
fantasian geratzen direnak, pornogra-
fiari esker. 

«Milaka parafilia 
daude, baina zortzi 
talde nagusitan 
sailkatzen dira»

Entzun parafiliei 
buruzko 
Mingaina 
Txulora saioa:
www.ataria.eus

Hurrengo saioa: 
Apirilak 13, ostirala,  21:00etatik 
aurrera eta asteartean ordu berean,
107.6 fm dialean edota ataria.eus hel-
bidean ariko da Jon Imanol Etxabe Min-
gaina Txulora saioan. 

NATURAK
ERABAKITAKO

BANAKETA
BERDINDU NAHIAN

Ez dago zalantzarik eskualde honetan kirolerako grina handia dela. 
Gainera, azken urteetan, euren palmaresera garaipen berriak gehitzen joan
diren kirolari ugari gehitu dira. Horietako batzuek, ordea, zenbait oztopo
aurkitzen dituzte eguneroko lanean, zenbait banaketa; gizonezkoenarekin

alderatuta, ez baita berdin baloratzen emakumezkoen kirola. 
Horregatik, garrantzitsua da euren ahotsak entzutea, parekidetasuna 

lortzea zaila dela badakiten arren, ez delako ezinezkoa.

Josu Artutxa Dorronsoro

Z enbat aldiz entzun izan
ditugu «kirola mutilen
kontua da» edo «neskek
ez dute hainbeste indar
eta baldarrak dira» beza-
lako topikoak? Egia da ez
dela aztia izan behar gizo-
nezko baten eta emaku-

mezko baten kirolerako gaitasunak
berdinak ez direla konturatzeko. Hala
ere, egunen batean bien maila gorena
berdin baloratua izan dadin (oraindik
ere oso ezberdinduta daudelako), az-
tia izatearekin ez da nahikoa izango,
eta kontzientzia lan handia eskatzen
duen kontua da hori. Kirola egiteko
nesken eta mutilen gaitasun fisiko 
eta psikologikoak oso desberdinak di-
rela frogatzen saiatu dira zenbait adi-
tu, baina gaur egun ez dago ezer froga-
tuta.

Tolosaldearen kasuan, badira zen-
bait kirolari, profesionalak izatera hel-
du direnak, edo behintzat, garaipen
izugarriak lortu dituztenak. Gaur
egun, horiei erreleboa emateko prest
dauden zenbait gazte ere azaldu ohi
dira egunkarietako azaletan. Horieta-
ko batzuek, berriz, barruko orrialdee-
tan ateratzeko ere zailtasunak izaten
dituzte, nahiz eta berdin saiatu. Ema-
kumezkoen kasuaz ari gara, eta ezagu-
tzen ez dituzuenentzat, hona hemen
aurrerantzean gogoratu beharreko
izen batzuk: Nerea Perez, Eukene La-
rrarte, Nerea Eizagirre, Maria Lasa eta
Irene Caminos.
17 eta 20 urte bitartean dituzten gaz-

teak dira, eliteko kirolariekin batera
lehiatzen direnak, eta emakumezkoak
izateagatik, trabaren bat edo beste to-
patu izan dutenak. Modalitate ezber-

dinetan trebatzen dira: arraunean, txi-
rrindularitzan, futbolean, atletismoan
eta bike trialean. Hala ere, guztiak bat
datoz emakumezkoen kirolari dago-
kionez, aurrerapauso handiak ematen
ari direla aitortzean. Haietako inork ez
zuen espero orain dauden mailan ari-
tzera helduko zirenik inoiz, baina
orain maila horretan ari direla, gogo-
rrago lan egitea besterik ez zaie egoki-
tzen.
Hortaz, horren gazteak direnez, zer

izango da haientzat jada beteranoak
direnekin batera lehiatzea? Perezen
kasuan, «errespetu handia» ematen
dio horrek. «Taldean zaharrenak 40
urte ditu, eta askotan pentsatu izan
dut: ‘Nire ama izan daiteke; orain, be-
rari aginduak eman behar dizkiot?’
Baina, azkenean zure eginbeharra da
eta ohitu egiten zara», dio. Caminosek

12

TOLOSALDEA
KIROLA

www.ataria.eus . 107.6 fm
2018ko apirilaren 6a

ere antzeko egoera bizi du: «Gaztee-
nak 16 urte ditu, eta zaharrenak, be-
rriz, 32. Hala ere, tarte hori ez dut ho-
rren handia nabaritzen». Eizagirrek
eta Larrartek, beste modu batera bizi
dute egoera hori. Lehenarentzat, «se-
kulako esperientzia da, zuk oraindik
oso ongi ez dakizkizun gauzak erakus-
teko balio duelako». Bigarrenak badu
norengandik ikasi: «Leire (Olaberria)
bezalako pertsona bat ondoan eduki-
tzea laguntza handia da, eskarmentu
handiko kirolaria delako».

Parekidetasunerako, zer egin?
Oso argia da emakumezkoek nahiz gi-
zonezkoek gizarteko arlo askotan ba-
naketa handiak jasaten dituztela, eta
gehienetan, emakumeak izaten dira
galtzen irteten direnak. Kirolean ere
gauza bera gertatzen da, eta agian arlo
honetan nabarmentzen da gehien ba-
naketa hori. Hedabide ezberdinetan
eskaintzen zaizkien tarte ezberdinei,
egindako lanagatik jasotzen duten sol-
daten aldea gehitu behar zaie, hori ere
pentsaezina baita askotan. «Kontxako
estropadaren ostean jasotzen dugu
urte guztiko ordainsaria, gizonezkoek
jasotzen dutenaren herenera ere justu
heltzen dena, eta egunero hemendik
San Juanera joan eta buelta egiteko
besterik balio ez diguna. Orain, badi-
rudi Kontxako estropadan bien sariak
berdindu nahi dituztela». Eizagirrek
ere, diruaren kasuan alde izugarria na-
bari du, eta beraiei publizitate gehiago
egitea faltan botatzen duela dio. Hala

ere, futbola nola dagoen ikusita, gus-
tura dago soldatarekin. 

Diruaz gain, badira bestelako zen-
bait arazo, egunerokoan ikusi eta en-
tzuten direnak. Larrartek, esaterako,
emakumezko ereduetan aurkitzen du
hutsune galanta, eta «emakumezkoe-
tako Alberto Contador» bezalako alde-
raketak ekiditea beharrezkoa dela az-
pimarratzen du. Atletismoaren ka-
suan, berriz, aurrerapauso handiak
ematen ari direla dio Lasak. Izan ere,
«duela urte asko emakume bat korrika
aritzea pentsaezina zen, eta orain da-
tuak ikustea besterik ez dago».

Larrartek gaineratzen du, emaku-
mezko txirrindularitzan, profesional-
tasun bat falta dela, eta hori dela eta,
izugarrizko urratsa eman dela dio:
«Movistar-ek emakumezkoen taldea
osatzeak bultzada handia emango 
dio kirol honi, lehen ez zegoelako sol-
data bat jasotzen zuen txirrindulari-
rik, eta orain, bai». 

Caminosek, berriz, profesionalta-
sun falta hori hedabideei leporatzen
die, eta ez zaio arrazoirik falta: «Le-
hengoan, txapelketa bateko irudiak
eskaini zituzten estatuko kirol kate
publiko bisitatuenean. Bada, emaku-
mezkoen, hau da, gure finaleko 
irudiekin osatutako bideoa, minutu
baten bueltan ibiliko zen. Gizonezkoe-
nekin, berriz, erraz beteko zituzten ho-
gei minutu. Ez da posible. Berdin en-
trenatzen dugu, ordu ugari sartzen di-
tugu, gero horrela bananduak
izateko».

Ikasketen zama
Ez da ahaztu behar, entrenatzen ordu
asko sartzeaz gain, kirolari hauek ikasi
beharra ere izaten dutela. Errealitate
bat da, eta erakutsi beharreko arazoa,
liburu artean, arraun, bizikleta edo ba-
loiarekin bezain beste esfortzu egin be-
har dituztelako. Batzuek ez dute arazo-
rik, goizetan eskolara joan eta arratsal-
dean beharrezko entrenamendua
burutzeko, Perezen eta Lasaren kasuan
adibidez. Larrartek ere normalean bide
hori jarraitzen du, baina batzuetan ez
da horrela izaten: «Gure entrenamen-
du orduak ez dira finkoak, eta egural-
diaren arabera joaten gara egunero pis-
tara edo errepidera; hortaz, arratsalde-
an euria eginez gero, goizean egokitzen
zait kilometroak egitea, gainera, uni-
bertsitateak laguntzarik eskaini gabe».

Eizagirrek, berriz, horretan izaten du
bultzada txiki bat. «Nahiz eta 24 ordu
gutxi izan niretzat, hemen nagoenean
hobeto antolatzen naiz, baina selekzio-
arekin kanpora joatean, galdutako or-
duak berreskuratzea zaila izaten da, eta
irakasleek asko laguntzen naute». Ca-
minosek ere ordu ugari igarotzen ditu
etxetik kanpo. «Goizez ikasi ondoren,
arratsaldero entrenatzen dut, eta aste-
buruetan Espainiako edo munduko
txoko ezberdinetan egotea tokatzen
zait. Batzuetan, gainera, entrenatzailea
Gijonekoa denez, ostegunetik joaten
naiz hara, igandera arte hiru egunez bi-
zikletatik jaitsi gabe ibiltzeko, eta be-
raz, ostiral asko galdu izan ditut esko-
lan».

Irribarrea aurpegitik kendu ezinik,berarentzat eskualdeko txoko ku-
ttunena denera gerturatu da Nerea
Perez Plazas (Tolosa, 1997). San Juan
Arraun Klubeko emakumezkoen trai-
nerua gidatzea ez da lan makala, eta
are gutxiago 16 urterekin hasi zen
neska gazte batentzat. Ia ezinezkoa
badirudi ere, oraindik palmaresa
handitzeko sasoian dago, nahiz eta
berarentzat beste gauza bat litzateke-
en lorpenik handiena: estropada guz-
tietan, emakumezkoek, gizonezkoek
egiten duten distantzia berdina egi-
tea.
Zer da arraunarekin lotuta duzun
lehen oroitzapena? 
Aitaren bitartez sartu nintzen arrau-
neko ikastaroetan 9 urterekin, patroi
bezala, 12 urte bete arte ezin zelako
arraunlari gisa hasi. Batelean lehen
aldiz sartu nintzenean, beldur han-
dia pasa nuen, asko mugitzen zelako.
Hori gutxi ez eta, lehen estropadako

urduritasunak jota edo, lehen luzea-
ren amaierako ziaboga aurretik era-
man nuen. [Barreak]
Zer eman dizu arraunak kirolaren
eta emakumearen ikuspuntutik?
Kirolari bezala gauza asko. Niri arrau-
na kenduz gero, ez dakit zer egingo nu-
keen. Urtero esaten dut utzi egingo
dudala, baina ezin dut. Nire buruare-
kin izaten dudan borroka hori gaindi-
tzeko ahalmena ematen dit. Izan ere,
pixka bat lotsatia kontsideratzen naiz,
eta horren gaztea izanik, zaharragoak
diren emakumeez osatutako traineru
bati agintzen hastean, lotsa guztia
joan egiten da.
Arraunaren kasuan, gizonezkoen
eta emakumezkoen mailaren arte-
ko konparaketak egin izan dira as-
kotan. Zein da zure iritzia?
Nire ustez, gai gara gizonezkoek egi-
ten duten lan bera egiteko, baita haie-
tako batzuei irabazteko ere. Kasu ho-
rretan, uste dut mareei eta itsasoaren

egoerari gehiago begiratzen diotela
haien aldetik gure aldetik baino. Eta
noski, hori ere aldatu behar den zer-
bait dela uste dut.
Orain, Emakumeen Traineru El-
kartea sortu dela eta, egoera egon-
kortu egingo dela uste duzu? Zer-
tan lagunduko dio arraunari eta
zertan emakumeei?
Esaterako, orain arte zortzi estropada
jokatzen genituen, eta hemendik au-
rrera, gehiago (hamabi edo hamalau)
izango dira. Hortaz, alde horretatik ere
ikusten da aldaketa bat emateko prest
daudela, eta ez dutela gizonezkoen-
gan soilik pentsatzen.
Zer nolako harremana duzu gaine-
rako lau kirolariekin? Ezagutzen
dituzu?
Egia esan, Nerearekin oso ondo era-
maten naiz, eta gainerakoak ere eza-

«GAI GARA
GIZONEZKOEK

EGITEN DUTEN LAN
BERA EGITEKO, 
BAITA BATZUEI

IRABAZTEKO ERE!»
NEREA PEREZ PLAZAS

ARRAUNLARIA

20 urte besterik ez, eta bizitza erdia baino 
gehiago arraunean, askotan gainera, bera baino
zaharragoak direnei aginduak ematen. Urtero, 
utzi egingo duela dio, baina buruarekin duen

borroka hori gainditzen laguntzen dio arraunak,
eta beraz, oso gustura aritzen da.

gutzen ditut; agian, eskualdekoak eta
kirolariak direlako ere beraien berri
gehiago izaten dut beste edonorena
baino. Adibidez, duela hilabete eskas
Maria Espainiako txapeldun izan ze-
naren berri ere izan nuen. 
Horien artean, kirolari bat eta mo-
dalitate bat aukeratzekotan, zein
hautatuko zenituzke? Zergatik?
Futbola. Beti gustatu izan zait, eta pro-
ba egingo nuke. Hala ere, aitortu beha-
rra daukat oso txarra naizela. Pertsona
bezala, ez dakit…
Etorkizunari begira, zer da desio
duzuna?
Emakumezkoen eta gizonezkoen ez-
berdintasun horiek ezabatzea, pareki-
detasuna beharrezkoa delako.
Mezu bat kirolari gazteentzat?
Borrokatzen jarraitzeko, ametsak bete
egiten direlako.

ZIABOGA:

Irakurri duzun azken liburua. 14 veces ochomil
Berriz ikusiko zenukeen pelikula.Wonder

Musikari bat eta kantu bat. Izaroren Delirios
Zaletasun bat.Ez dakit…

Orain arteko saririk handiena.Kontxako bandera
Bizitzako ametsa.Eskubaloiko 

selekzio batean jokatzea
Miresten duzun norbait. Ane Pescador

(taldekidea)
Zeri diozu beldurra?Erleei

Tolosaldeko txoko bat.Zerkausia

PALMARESA:
4 Kontxako bandera, 
4 EuskoTren Liga eta

Espainiako 2 Txapelketa.

Kantu batek dio, eroriz ikasten
dela oinez. Bada, Eukene Larrar-

te Arteaga (Tolosa, 1998) txirrindula-
riari gauza bera gertatu zitzaion bizi-
kletarekin. Futbolean bizitako urteak
atzean utzi eta pedalei eragiten hasi
zen duela lau urte. Orain, gaztetxoa-
goa zenean sinatuko lukeen palmare-
saren jabe da, eta ez du denborarik gal-
du nahi. Entrenatzen jarraitzea da
bere helburu bakarra, emaitzak onak
hala txarrak izan, denborak erabakiko
duelako noiz iritsiko diren.
Nola gogoratzen duzu txirrindula-
ritzan aritutako lehen aldia?
Lehen aldia eroriko batekin gogora-
tzen dut. Beti oroitzen naiz aitarekin
joaten nintzela ibiltzera, edo behin-
tzat berarekin hasi nintzela, bere atze-
an jarri eta ibilbide ezberdinak eginez.
Hasieran, deskonektatzeko ariketa
moduan hartzen nuen zerbait izaten
zen, baina ez nuen espero honetaraino
iristea, guzti honen atzean dagoen
mundua ez nuelako ezagutzen.
Zer da txirrindularitzak kirolari
eta emakume bezala eman dizuna?
Gauza asko eman dizkit. Pertsona or-
denatua kontsideratzen naiz, eta txi-

rrindularitzak, diziplina bat eman dit
egunerokotasunari dagokionez, eta
orain nire egunak aurrez programatu-
ta izaten ditut. Etorkizunean edozein
lanetan sakrifikatzeko ahalmena ere
eman dit, eta talde-lanean jarduten
ere ikasi dut. Azkenik, egun txarrak
onak baino gehiago izaten direnez, on
bakoitzeko txar guztiak gainditzeko
indarra ematen dit.
Txirrindularitzaren kasuan, gizo-
nezkoekin konparatuta, emaku-
mezkoen artean maila baxuagoa
dela esaten da. Zein da horri buruz
duzun iritzia?
Konparazio horiek mitoak iruditzen
zaizkit.
Emakumezkoen egutegian badira
itzuli handiak, baina ez hain luze-
ak, ezta hainbeste ere; podiumean,
gainera, emakumeak aritzen dira
sariak banatzen.
Ematen du emakume batentzat ezi-
nezkoa dela hiru asteko itzuli bat egi-
tea. Hori ez da horrela. Bestetik, sari
banaketetan, podiumean ikusi ohi du-
gun irudi hori ez zait batere gustatzen.
Badirudi ezin dutela kirolariak izan,
eta irudietarako bakarrik erabili dai-

tezkeela. Azken Emakumeen Birako
kartelak ere sekulako polemika sortu
zuen, emakumearen irudi sexista era-
biltzeagatik. Zergatik ezin liteke ema-
kumezko bat bizikleta gainean malda
bat igotzen jarri, sekulako esfortzu
aurpegia duela? 
Erresuma Batuko itzulian adibi-
dez, sariak berdinduko dituzte,
orain arte ez bezala. Bazenekien?
Australiako beste itzuli batean ere ber-
dina egin behar dutela ikusi dut. Gai-
nerako itzulientzat erreferentzia bat
izatea espero dut. Itzuli batzuetan ger-
tatu izan da emakumezko azkarrenak
500 euro irabazten dituen bitartean,
lehenengo gizonezkoak 50.000 euro
jasotzea, eta azkenean esfortzua berdi-
na da, baina emakumeari trufa egiten
diote.
Beste lau emakumezko kirolariak
ezagutzen dituzu?
Nerea (Eizagirre) futboleko urteetatik
ezagutzen dut eta gehien ezagutzen
dudana da. Urte haietan, nirekin en-
trenatzen zuen batzuetan, eta ikusten
zitzaion jokalari bezala zerbait berezia
zuela.
Eta gainerakoen berri izaten duzu?

«LASTERKETA BATZUETAN,
EMAKUMEZKO ONENAK 

500 EURO JASOTZEN DITU,
GIZONEZKOAK, BERRIZ, 

50.000 EURO»
EUKENE LARRARTE ARTEAGA

TXIRRINDULARIA

Unibertsitatean zuzenbidea ikasten duela nabari zaio tolosarrari; 
ideiak argi botatzen ditu, argudio egokiak erabiliz. Emakumezkoen
txirrindularitza aurrerapausoak ematen ari dela kontziente da; 
gainera, gizonezkoen aldeko joera duten xehetasunak umekeria 
handiak iruditzen zaizkio, horientzat ere iritzi kritikoa duelarik.

Orain sare sozialek duten boterearen
ondorioz, askotan izaten dut beraien
berri, Mariaren Espainiako Txapelke-
taren kasuan, esaterako. Nereari ere
estropadetan jarraitu nion, eta berare-
kin batera sufritu nuen. Oso identifi-
katuta sentitzen naiz guztiekin.
Horien artean, bat aukeratzeko-
tan, zein hautatuko zenuke eta zer-
gatik?
Atletismoa berez, gustura ikusten dut,
nahiz eta korri egitea ez zaidan batere
gustatzen. Bestetik, Irenek duen izae-
ra ero hori asko gustatzen zait.
Etorkizunari begira, zein da Euke-
neren desioa?
Beti izaten duzu Olinpiar Joko batzue-
tan parte hartzeko gogoa buruan.
Zer esango zenieke emakumezko
txirrindulari gazteei?
Gustuko duten hori egitera animatzen
ditut; nahiz eta bidean oztopo ugarire-
kin topo egingo duten, beti egongo
dira ingurukoak beharrezko laguntza
emateko prest.

FOTO-FINISH-A:

Irakurri duzun azken liburua. Todo esto te daré
Berriz ikusiko zenukeen pelikula.La forma del agua

Musikari bat eta kantu bat. Gatiburen 
Aske maite, aske bizi

Zaletasun bat. Irakurtzea eta mendira joatea
Orain arteko saririk handiena. Nire lehen Espainiako

Txapelketa, nire ama bertan zela
Bizitzako ametsa.Emakumeen Birako etapa bat

Tolosan amaitzea eta irabaztea
Miresten duzun norbait. Emakume 

kirolari guztiak
Zeri diozu beldurra?Bizitzan zoriontasunik 

ez izateari
Tolosaldeko txoko bat.San Esteban auzoko bide

batean dudan txoko sekretu bat

PALMARESA:
2015ean erlojupekoan

Euskadiko txapeldun. 2016an
scrachean, jazarpen frogan,

keirinean eta puntuazioan eta
taldeka jazarpen frogan

Espainiako txapeldun. 2017an
Madisonean Espainiako

txapeldun. 2018an Omniumean
23 urtez azpiko Espainiako

txapeldun.

Nerea Eizagirre Lasaren (Tolosa,
2000) mugikorreko dei-zerren-

dan, Espainiako Futbol Federazioaren
zenbakia izango da gehien errepika-
tzen dena. Madrilgo Las Rozas auzoko
zelaiak Zubietakoak bezain ondo eza-
gutuko ditu jada. Behin gurasoei urte-
betetze egunerako baloi bat eskatu
zien, eta orain, berak eramaten ditu
etxera. Ahal bada, futbolaz bizi ahal
izatea da bere asmoa, baina kontzien-
te da oraindik lan handia dagoela egi-
teke.
Nola oroitzen dituzu baloi bati
emandako lehen ostikoak?
Urteak bete nituen egun batean gura-
soek oparitutako baloi batekin hasi
zen guztia, niretzako, baloi bat, opari
guztien artean zegoen onena zen. Or-
dutik aurrera, urtero, baloi berri bat
eskatzen nien nire urtebetetzerako,
eta etxean nituen gainerako jostailuak
alde batera uzten hasi nintzen.
Zer da futbolak urte guzti hauetan
eman dizuna?
Denetik bizi izan dut, momentu txa-
rrak, momentu hobeak, eta inoiz ahaz-
tuko ez ditudan uneak ere. Batez ere,
behin eta berriz gauza berriak ikasten
dituzu, eta niri behintzat kirolari eta
pertsona hobea izaten lagundu dit. 
Gizonezkoen futbola eta emaku-
mezkoena konparatzea egoki ikus-
ten duzu?
Futbolaren kasuan, bai teknikoki, bai-
ta fisikoki ere, emakumezko batek

eman dezakeen mailarik altuena eta
gizonezko batek eman dezakeena, ez
dira berdinak. Gorpuen eta ezaugarri
horien garapenak ere modu desberdi-
nean ematen dira bietan. Ondorioz,
uste dut beharrezkoa dela bien joko
maila altuena berdin baloratzea, gu
baztertu gabe.
Espainiako selekzioarekin jolaste-
ra joaten zarenean, nabari duzu
jauzia dagoela probintzia batetik
bestera?
Mailari dagokionez, jauzi handiagoa
nabari da beste herrialdeen aurka jo-
katzean, izan Alemania, Italia edota
Frantziako selekzioen kasuan. Presta-
keta-fasean nabari da aldea. Guk hiru
edo lau egun ezberdinetan entrena-
tzen dugu, eta beraien kasuan, berriz,
jokalariek eta prestatzaileek aste oso
bat pasatzen dute elkarrekin, elkarbi-
zitza bat sustatuz, talde landuagoa lor-
tuz. Kontu horietan antzematen da
emakumezkoen futbolak zer nolako
garrantzia duen beste tokietan.
Atletico Madril taldeak Wanda Me-
tropolitano zelai berrian jokatzeko
aukera izan zuen, eta sarrera ikus-
garria lortu zuten gainera. Aurre-
rapauso bat, ezta?
Azken urteetan, urrats handiak eman-
dako klub ugari daude, eta talde as-
kok, goizetan ere entrenatzen dute
orain. Hortaz, profesional modura ari-
tzen dira, lanpostu edo ikasketa baten
menpe egon beharrik gabe. Horrela,

normalean gizonezkoen partidak jo-
katzen diren zelaietan emakumezko-
en futboleko partidak ikusteko aukera
izatera bultzatzen ditu zenbait zuzen-
dari, eta hori sekulako albistea da, ba-
tez ere, Madrilgo kasuan lortutako in-
darragatik. Poz handia eman zidan. Ea
guk ere egunen batean Anoetan joka-
tzeko aukera izaten dugun.
Eskualdeko gainontzeko lau kiro-
lariekin zer nolako harremana
mantentzen duzu?
Guztiak ezagutzen ditut, nahiz eta er-
lazio handiena Irenerekin eta Nerea-
rekin izan. Ireneren berri askotan iza-
ten dut, ia egunero hitz egiten dugula-
ko elkarrekin. Nerea, berriz, duela
gutxi hasi naiz ezagutzen. Gogoan dut
Realarekin Bartzelonan kontzentratu-
ta geundela Kontxako Estropadan
eman zuten erakustaldia ikusi genue-
la. Horrelako egoera bati aurre egiteko
kapazak izan zirela ikustea, ohore bat
izan zen. Gainerakoan, Eukene eta
Maria ez ditut asko ezagutzen, baina
izaten dut beraien berri ere.
Aukeratu kirol bat eta kirolari bat
lau horien artetik.
Modalitateari dagokionez, triala auke-
ratuko nuke. Bost kirolen artean, gu-
txien ikusten dena, gutxien baloratzen
dena eta baita gutxien ezagutzen du-
guna delako. Gainera, bakarkakoa da,
inguruan ez duzu lagunduko zaituen
taldekiderik, eta horrez gain, zure bu-
ruarekiko gogorragoa izan beharra du-

«EA GUK ERE EGUNEN 
BATEAN ANOETAN JOKATZEKO

AUKERA IZATEN DUGUN»
NEREA EIZAGIRRE LASA

FUTBOLARIA

Tolosa CF eta Añorga KE taldeetatik igaro ondoren, Athleticen deia jaso
bazuen ere, Gipuzkoan geratzea erabaki zuen Eizagirrek, etxetik gertu egoteaz
gain, futbolaz gozatzen jarraituko zuenaren segurtasunarekin. Oinak lurrean

ditu, baloiari ostiko bat eman eta gizonezkoen atean gola sartzeko prest.

zula iruditzen zait. Kirolari bat aukera-
tzekotan, Mariarekin geratuko naiz.
Asko ezagutzen ez badut ere, izatez isi-
la eta izaeraz umila dirudi, eta hori oso
gustuko dut.
Etorkizun batean, zer nahiko ze-
nuke gertatzea?
Emakumezkoen kirolaren alde egiten
ari diren lana indartzea eta ematen ari
diren aurrerapausoak handiagoak iza-
tea. Orduan eta aurrerago joatea, beste
batzuek, (Irene Paredes legazpiarrak
esaterako), bizitza konponduta eduki
ahal izateko atzerrira jokatzera joan
behar izan duten bezala ez joatea, edo
horrela aritzeko beharrik ez izatea
behintzat.
Mezu bat emakumezko kirolari
gazteentzat?
Ahalik eta gehien goza ditzatela futbo-
lak eskaintzen dizkieten une guztiak,
gustura egiten duten horretan lanean
jarraitzeko, aurrerago edo beranduago
iritsiko dela iritsi beharreko aukera
hori, inolako presarik izan gabe, eta
gurasoek eta prestatzaileek esandako-
ak ahalik eta hobekien gestionatzen
jakin ditzatela, gauza guztiak lasaita-
sun osoz hartuz.

JOKOZ KANPO:

Irakurri duzun azken liburua.Perdona si te 
llamo amor

Berriz ikusiko zenukeen pelikula. 8 apellidos vascos
Musikari bat eta kantu bat. Maldita Nerearen

Perdona si te llamo amor
Zaletasun bat.Lagunekin egotea

Orain arteko saririk handiena. Gipuzkoako jokalari
onenarena

Bizitzako ametsa.Gustatzen zaidan kirolarekin
bizimodua aurrera ateratzea
Miresten duzun norbait.Aita

Zeri diozu beldurra?Lesio larri bati
Tolosaldeko txoko bat. Zabalarreta parkea

PALMARESA:
17 urtez azpiko Espainiako
selekzioarekin brontzezko
domina Munduko Txapelketan
(2016) eta bi aldiz Europako
txapeldunorde (2016 eta 2017).
2017an, gainera, Gipuzkoako
jokalari onena izendatu zuten.

E ro-etxe elkartearen kros batean
hasi zen guztia. Orduan, Maria

Lasa Galarragak (Irura, 2000), negar
egiten zuen, urduri zegoen, eta ez
zuen lasterka atera nahi. Urte batzuk
beranduago, Ourensen, eta aurretik
800 metrotako finala geratzen zitzaio-
la, urduritasunik antzematen ez zi-
tzaion korrikalariaren aurpegia zuen
irurarrak. Helmuga zeharkatu ostean,
han ere negar egin zuen, baina horiek
pozak eragindako malkoak izan ziren.
Nolakoak izan ziren zure lehen las-
terketak?
Bi lasterketa ditut gogoan, oraindik
atletismoan aritzen ez nintzen garai-
takoak. Lehena, amak kontatutakoa,
Ero-Etxe elkarteak urtero antolatzen
duen kroseko edizio batekoa. Behin
eta berriz ez nuela atera nahi esaten
nion, eta berak, eskutik helduta era-
man behar izan ninduen irteerara.
Hala ere, berriz itzuli nintzen beraren-
gana negarrez, eta halako batean, be-
rak konbentzituta edo, lasterketan
parte hartu nuen. Azkenean, lehen ha-
marren artean sailkatu nintzen. Bes-
tea, Amasako krosean hirugarren ge-

ratu nintzenekoa. Orduan ere gauza
bera gertatu zitzaidan, urduri jarri eta
negarrez hasi nintzen.
Atletismoak zenbateraino baldin-
tzatu zaitu?
Batez ere, urteak pasa ahala, nire bu-
ruarengan konfiantza handiagoa iza-
ten lagundu dit. Nerbioak eta presio
ezberdinak kontrolatzen jakiten ere
ikasi dut, atletismotik kanpora ere oso
pertsona urduria naizelako. Horrez
gain, pistatik kanpo gainerako laster-
kariekin erlazio eta harremanak man-
tendu ahal izan ditut kirol honi esker.  
Hala ere, gizonezkoen eta emaku-
mezkoen artean alde handiak dau-
de, denboretan, jauzietan… 
Guztiek berdin entrenatuta ere, emai-
tzak ez dut uste berdinak izango lirate-
keenik. Hori azkenean zerbait natura-
la da, eta badakigu berdintzea oso zai-
la dela, ezinezkoa ez esateagatik.
Esaterako, emakumezkoek 100
metro hesiak proba egiten duten
bitartean, gizonezkoek 110 metro
egiten dituzte. Zer iritzi duzu honi
buruz? 
Hori, egia esan, ez dakit zergatik den

horrela. Krosetan ere antzeko zerbait
gertatzen da. Gizonezkoek beti distan-
tzia luzeagoak egin behar izaten dituz-
te, eta ez zait bidezkoa iruditzen. Ber-
dindu beharreko zerbait dela irudi-
tzen zait, guztientzat tarteko
distantzia bera jarrita edo. Hesien las-
terketen kasuari buruz, harrigarria da
10 metro gutxiago egin behar izatea.
Gainera, emakumezkoen lasterketeta-
ko hesien altuera gizonezkoen laster-
ketetako hesiena baino baxuagoa da,
eta hori ere berdindu beharreko zer-
bait dela iruditzen zait.
Gainerako lau kirolariak lehendik
ezagutzen zenituen? Nola jabetzen
zara haiek lortutakoaz?
Egia esan, gutxi, baina orain bai eza-
gutzen ditudala gehiago; elkarrekin
ere ez daukagu harreman handirik.
Hala ere, aldizkarien bitartez eta sare
sozialetan izaten dut beraien berri.
Horien artean bat aukeratu behar-
ko bazenu, zein hautatuko zenuke
eta zergatik?
Ez dakit, baina futbola ez behintzat,
beti izan naizelako oso txarra, eta ez
zait asko gustatzen. Triala ere ez dut
oso gustuko, beno, ikusteko bada, bai.
Txirrindularitza probatuko nuke, bai-

«ESPAINIAKO
TXAPELDUN GERATU

ONDOREN,
ZORIONDU BESTERIK

EZ NAUTE EGIN»
MARIA LASA GALARRAGA

KORRIKALARIA

Hasiera batean bere burua distantzia luzeko
korrikalaritzat kontsideratzen ez bazuen ere,
nahikoa da bere azken lorpenak begiratzea.
Krosetan, nahiz distantzia luzeetan eskuratu 

ditu azken garaipenak, eta orain bai, 
Olinpiar Jokoei begira jarri ditu begiak.

IRURA
KIROLA

na oso gogorra iruditzen zait. Arraune-
an, gauza bera gertatzen zait, olatue-
kin beldur handia pasako nukeela iru-
ditzen zaidalako. Pertsonalki oso gutxi
ezagutzen ditudanez, ez nuke jakingo
bat aukeratzen.
Etorkizunari begira, zeintzuk dira
zure asmoak?
Ekaina aldera ospatuko den Pista Es-
taliko Munduko Txapelketara joan
nahiko nuke, nahiz eta oso zaila izan-
go den, orain dudan gutxieneko den-
bora bi segundotan jaitsi beharko nu-
keelako. Epe luzera begira, Olinpiar
Jokoak ditut begiz jota. Parekidetasu-
nari dagokionez, edozein kiroletan,
hedabideetan eskaintzen zaien den-
bora eta ematen zaien garrantzia ber-
dinak izatea, eta baita ordainsariak ere
noski. Izan ere, Espainiako Txapelke-
tan egindako lanagatik eta lortutakoa
lortu ondoren, federaziotik zoriondu
besterik ez naute egin.
Zer esango zenieke atzetik datozen
emakumezko lasterkari gazteei?
Entrenatzen jarraitzeko, beraiek ondo
sentitzeko, eta besteek esaten dutena-
ri kasurik ez egiteko, belarri batetik
sartzen den bezala bestetik ateratze-
ko.

AZKEN ITZULIA:

Irakurri duzun azken liburua. El faro del silencio
Berriz ikusiko zenukeen pelikula.Mamma Mia

Musikari bat eta kantu bat. Izaroren Donostia
Zaletasun bat. Denetik pixka bat: lagunekin
egotea, mendira joatea, parranda egitea…
Orain arteko saririk handiena. Espainiako
Txapelketako 800 metroko lasterketan 
lortutako urrezko domina eta Munduko 

Kros Txapelketarako txartela
Bizitzako ametsa.Olinpiar Jokoetara joatea 

eta zoriontsu izatea
Miresten duzun norbait.Amona
Zeri diozu beldurra? Erleei, asko

Tolosaldeko txoko bat. Irura

107.6 fm . www.ataria.eus 
2018ko apirilaren 6a

IRURA
KIROLA

PALMARESA:
Krosean Euskadiko txapeldun

(2016 eta 2017) eta 800
metrotan Euskadiko eta

Espainiako txapeldun (2018).
Euskadiko errekorrak 800
metrotan (2017) eta 1.500

metrotan (2018).

Publizitatea egitea da Irene Cami-
nos Yarzak (Tolosa, 1998) dirua

lortzeko duen bide bakarrenetarikoa.
Izan ere, bike trialean aritzen da, eta
kirol hori, bertakoen artean ezezaguna
da. «Kiroletako materiala nahiz arropa
uzten didaten enpresen laguntzarik
gabe, ezingo nuke inora joan», dio. Eu-
ropako nahiz Munduko Txapelketara
Espainiako selekzioarekin joaten de-
nez, federazioaren aldetik lortzen du
laguntza. Gainerako txapelketetarako,
bestelako kontu guztietan bezala, bere
kabuz mugitu behar izaten du.
Nola gogoratzen dituzu bike triale-
ko bizikletaren gainean egindako
lehen jauziak?
Duela sei urte hasi nintzen eta ez nuen
uste maila honetaraino helduko nin-
tzenik. Lagun batzuekin afizio modu-
ra hasi zena, ia ofizio bihurtzera heldu
da. Lehen ondo pasatzen nuen eta di-
bertigarria suertatzen zitzaidan triale-

an aritzea; orain, berriz, ondo pasaraz-
tea eta dibertigarri suertaraztea izaten
da helburua. Tolosako banku ezberdi-
netara igotzen hasi nintzen, mutil ba-
tekin batera, eta zerbait ezberdina egi-
ten saiatzen nintzen.
Zer da kirol honek eman dizuna?
Guztia eman dit. Ordu asko eskatzen
dizkizun kirola da triala, bertako jen-
dearekin ere denbora ugari igaro be-
har duzu. Zurekin daramazun zerbait
da, eta orain arte, oso esperientzia po-
lita izaten ari da.
Bike trialean, gizonezkoen eta
emakumezkoen kopurua ez da
berdina. Maila ere ez?
Askoz neska gutxiago gara, eta indar
aldetik asko nabari da aldea. Nik ordu
asko sartu ditzaket, baina ez dut uste
inoiz mutil batek egin dezakeen gau-
zarik handiena egitera helduko naize-
nik. Fisikoki jaio garen bezalakoak ga-
relako, nahiz eta teknika aldetik ho-

rrenbesteko ezberdintasunik ez egon
eta oztopoak berdinak izan, beraiek bi
metroko jauzi bat egin dezakete, baina
guk ez. Erabat ulerkorra iruditzen zait
kirol hau ikusten duenari, mutil baten
jauzia, gurearen bikoitza edo handia-
goa denean, gehiago gustatzea, baina
ezin dugu gehiago egin.
Egoki ikusten duzu erakustaldiak
mutilekin batera egitea ala trialeko
emakumeek bestelako leku bat be-
har dutela uste duzu?
Egia da, nik erakustaldi gehienak pro-
bintziako bi mutilekin batera egin
izan ditudala, talde berekoak garela-
ko. Polita izaten da, mutil bat eta nes-
ka bat batera modalitate berean ari-
tzen ikustea, eta horrelakoen bitartez
jabetzen da jendea emakumezko ba-
tek muga non izan dezakeen.
Gainerako lau kirolarietatik nore-
kin duzu erlaziorik handiena?
Guztiak ezagutzen ditut, nahiz eta gu-

«ORDU GEHIAGO
SARTUTA ERE, EZ
GARA HELDUKO

GIZONEZKO BATEK
EGINDAKO JAUZI

HANDIENA EGITERA»
IRENE CAMINOS YARZA
TRIAL TXIRRINDULARIA

Familiatik datorkion lehiakortasuna baztertu 
gabe, egunero entrenatzen aritzeak

zenbaterainoko garrantzia duen ederki asko daki
Caminosek. Gainera, astebururo kanpora egin

beharreko bidaiek eragin beharko lioketen neketik
urrun, egunero entrenatzen du Tolosako trial

gunean, inoren laguntzarik gabe.

txien ezagutzen dudana Maria den eta
bere berri izaten dut gutxien. Nereare-
kin esaterako, oso erlazio estua dut eta
maiz hitz egiten dugu elkarrekin. Eu-
kenerekin ere badut harremana.
Zein hautatuko zenuke pertsona
bezala eta zein kirol moduan?
Ez dakit zergatik baina kirolari modu-
ra Eukene aukeratuko nuke, eta kirol
bat praktikatzekotan, arraunean gus-
tura ariko nintzateke, beti izan da zer-
bait egingo nukeena.
Etorkizunari begira, zein da desio-
rik handiena?
Munduko txapelduna izatea, azkene-
an, uste dut, kirolari batek ezarri deza-
keen lorpen handiena dela. Bestetik,
jendeak kirol hau ezagutzea nahiko
nuke.
Zer esango zenioke bike trialean
hasi nahi duen neska gazte bati?
Borrokatzen jarraitzeko, ametsak bete
egiten direlako.

OREKAN:

Irakurri duzun azken liburua. No culpes al karma
de lo que te pasa por gilipollas

Berriz ikusiko zenukeen pelikula. El corredor 
del laberinto

Musikari bat eta kantu bat.Berri Txarrak-en
Maravillas

Zaletasun bat. Lagunekin egotea.
Orain arteko saririk handiena.Munduko

Txapelketan lortutako hirugarren postua
Bizitzako ametsa. Munduko txapelduna izatea

Miresten duzun norbait.Nire anaia eta 
nire lehengusua

Zeri diozu beldurra? Armiarmei
Tolosaldeko txoko bat. Tolosako kiroldegiaren

atzealdeko trial gunea

PALMARESA:
2016an, Gipuzkoako eta

Euskadiko txapeldun. 2017an
zilarrezko domina Espainiako
Txapelketan eta brontzezkoa

Munduko Txapelketan.

Paradisua 
Bidaia aholkularien arteko elkarrizke-
ta batean...
Aizu, zuri zer bururatzen zaizu
Formentera esaten dizudanean?
Niri, ura, paradisua, txankletak, liburu
bat, bizikleta, hondartzak, itsasoa, la-
saitasuna… Askotan entzun izan dugu
balear irlez baino... gure irla gustukoe-
netako bat Formentera da.
Zer egin?
Ba lasai egon eta bere uraz disfrutatu.
Zer dute ba hain berezia izateko
hango urek?
Formenterako urak alga berezi bat du,
«poseidona», eta horregatik bere kolo-
re urdin berezia. Benetan Karibeko
ura bezain polita da, edo gehiago. Ibi-
za eta Formentera bitartean daude
alga hauek, mediterraneoko landare
endemikoa, material organiko eta oxi-
geno asko dutenak.

Erreserba natural hau gizadiaren
ondare aitortua dago.
Irla txikia da Formentera ezta?
Ba punta batetik bestera 20 km daude
eta bi kilometroko zabalera du, irla
planoa da, La Mola mendi tontorra,
193 metrotara dago, eta handik bista
zoragarriak daude.

Horregatik irla hau oso prestatua
dago bizikletaz ibiltzeko, ibilbide asko
daude, baita oinez egiteko ere, eta al-
pertxeagoak izanez gero moto bat alo-
katu eta kala guztietara joan zintezke,
aukera bikaina da eta.
Nola iristen zara Formenterara?
Irla honetan ez dago aireporturik, 
ferryan joan zaitezke Ibizatik, eta iris-

ten zara La sabinara 30 minututan,
nahiko azkar.
Herriak badaude?
Bai. Herri pare bat oso politak dira, ba-
rrualdean, Sant Francesc, Sant Ferran
eta La Mola. Herri txiki hauek xarma
berezi bat daukate, denda txiki batzuk
polit-politak daude, eta jatetxe dezen-
te janari autoktonoa jateko.
Zein da zure txoko berezia?
Ba begira… askotan izanda nago irla
honetan eta txoko polit bat Els Calo
da. Dauden kala zoragarrietan, liburu
batekin eta snorkel egiteko betaurreko
batzuk hartuta, disfrutatu egunaz! 
Eta noiz da momentu hona joateko
bisitan?
Ba hilabete oso ona maiatza da, egu-
nak luzeagoak dira eta ez dago turis-
mo asko irla bisitatzeko. Prezio aldetik
eta lasaitasunarengatik ere egokia da
oso.
Eta itsasargiak? Formenteran oso
ezagunak dira, ezta?
Bai, bi itsasargi oso polit daude, aspal-
dikoak direlako eta baita itsasargien
kokapena delako ere… Zoragarriak! La
Molako itsasargia eta Cap de Barberia-
ko itsasargia.
Eta janaria, zer moduzkoa da? Ba-
dakizu, nik jatea gustuko dut...
Ba oso ondo jaten da,kontuan eduki
irla bat dela, arrain bikaina eta freskoa
dago leku guztietan. Formenterako
gatza bestalde, produktu oso garran-
tzitsua da, gatz naturala, zuzenean
itsasotik datorrena inongo gehigarri-
rik gabea.

Ostatua hartzeko?
Ba aukera desberdinak daude, bai
apartamentu bikainak eta baita hotel
desberdinak ere, prezio desberdine-
kin.
Eta hondartzak? Zeintzuk dira po-
litak?
Ba denak dira politak. Formenteran
kontuan eduki behar da, haizea non-
dik ateratzen den, ekialdekoa edo
mendebaldekoa den. Disfrutatzeko
hondartzak asko daude, adibidez Ses
Illetes, horra janariarekin eta edariare-
kin joan… Hondartza hauetan, nahiz
eta hasieran txiringito batzuk egon,
barrualderantz oinez joan eta goiza
pasatzeko leku zoragarria da!
Eta merkatuak, ba al daude? 
Bai, La Mola herrian igandero merka-
tu bat egiten da, hemen hippy postu
asko daude eta gauza bereziak erosi
daitezke. Es pukolseko paseon ere
postu desberdinak egoten dira, arra-
tsaldero.
Beste gauzatxoren bat kontatze-
ko…
Ba aukera badaukazu Llaut bat aloka-
tu (hango ontzi tipikoak dira) eta itsa-
soaz gozatu.

MYRIAM GURRUTXAGA ETA
ENARA ETXEBERRIA

‘Workshop’-ak, ekinez ikasi

W orkshop izeneko metodo-
logiaren bidez, irakasleak
ekintza zoragarrien bitar-
tez irakasten die ikasleei,

eta hauek, ia konturatu gabe, adimen
anitzak garatzen dituzte.
Orain dela 4 urte hasi ginen Works-

hop-ak lantzen. 5.mailan geundela ira-
kasleak irrikaz sartu ziren ikasgelara
proiektu berri eta zirraragarria aurkez-
tera. Gure kurtsoa ekimen hau lehen
aldiz bizi izan zuena izan zen eta, as-
koren iritziz, ekintza hauetan aritzea
ikasteko era desberdin eta erakarga-
rria izan zen. Hortaz, guk 4 urtez jar-
duteko zortea izan dugu eta urtero tai-
ler desberdinak aukeratu ditugu.
Lau mailatan zehar, trebeak ginen

ekintzetan parte hartu genuen, eta
bion artean hauexek jorratu genituen:
Irratia, Sukaldaritza, Postreak, Lip-
dub-a, Begi magikoa eta Diseinua.
Irratian irratsaio erakargarriak presta-
tu genituen eta, egiari zor, gure gustu-
koena izan zen. Horri esker ohartu gi-
nen irratiak erakartzen gintuela eta,
horregatik, DBHko 3. mailan Komuni-
kabideak izeneko ikasgaia aukeratu
dugu, astero irratiz hitz egin ahal iza-
teko.
Bigarren urtean, Sukaldaritza auke-

ratu genuen, eta bertan, hostopilare-
kin errezeta berriak eta goxoak ikasi
genituen; egia esan, oso erabilgarria
izan zitzaigun etxeko sukaldean gura-
soei laguntzeko. Hirugarren urtean,
batak Lipdub-a egin zuen eta besteak
Postreak. Beraz, batak musikaren doi-
nuari jarraituz dantza berezia asmatu
zuen, gero grabatu eta gelakideen au-
rrean harro aurkeztu zuen; besteak, al-

diz, sekulako bizkotxo eta palmerak
egin zituen. Laugarren urtean ere tai-
ler desberdinak egin genituen: Begi
magikoan, ezagutzen ez genituen tek-
nikak erabiliz, argazki zoragarriak ate-
ra genituen, eta Diseinuan, eskuz es-
tutxe ederra egin genuen, kontu han-
diz josi eta irudimenaz apaindu
ondoren.
Honenbestez, Workshop-a etorki-

zunerako gauza asko era berezian

ikasteko aukera paregabea iruditzen
zaigu. Eta ez hori bakarrik, umeak
ikasketetan arretatsu jarduteko eta
hobeto pasatzeko ideia oso ona da.
Zuen eskoletan ere Workshop-ak ezar-
tzera animatzen zaituztegu!

LIDE LARRAZA ETA 
NEREA GARIKANO

DBH 3

‘Eraiki dezagun’ izen jarri diote argazkiari. ATARIA

a025_ataria_Diseinua  2018/04/04  15:47  Página 1



26

OSTIRALA
APIRILAK 6

ANOETA
REGGAE GAUA
19:00.Little Martin Selektah, Stepi
Selektah eta Dabu Selektah (BassAgain
Soinu Sistema) izango dira, gaztetxean. Eta
bi abeslari izango dira, Irundik datorren Sista
Kata lehenik, eta bigarrena Bilbotik
datorren Novato, Minimalist, bere album
berria aurkezten. 19:00etan hasiko da
terrazan, eta gau guztian luzatuko da.
Sarrera bost eurokoa izango da, baina
arratsaldeko saioa dohainik.

IBARRA
TXOTXONGILOAK
17:00. Rosa ipuinen lurraldean, txotxongilo
emanaldia, Rosa Martinezen eskutik.  3
urtetik gorakoentzat, kultur etxean.

TOLOSA
MUSIKA
22:30.Marina Herlop. Bartzelonatik
etorriko da kontzertua eskaintzera,
Bonbereneara. Sarrera: 8 euro.

LARUNBATA
APIRILAK 7

ALEGIA
GAZTE EGUNA
09:30.Auzolana. Langaurre txukuntzera.
12:30. Bertso poteoa.
14:00.Bazkaria, gaztetxean.
17:30. Patxaranga eta jokoak.
22:30.Kontzertuak: Egurra ta kitto eta
Koltxoi! Kontzerturako sarrera: 6 euro.
Bonua: bazkaria eta kontzertua: 12 euro.
Sarrerak salgai: Alegiako Iskiña tabernan
eta Tolosako Rakun.

AMASA-VILLABONA
BEERTOKI GARAGARDO AZOKA
11:00.Garagardo ezberdinak dastatzeko
aukera izango da. Mokaduak eta razioak,
Behar Zana pilotalekuan. Gauean herriko
hiru tabernatan kontzertuak izango dira.
Ikusi egitarau osoa, 6-7 orrialdeetan.

TOLOSA
III. NESCUP TXAPELKETA
09:30-19:00.Tolosa CF-k infantil mailako
nesken torneoa antolatu du nesken futbola
bultzatzea du helburu festa honekin.  140
neska ariko dira, Berazubiko estadioan.

IGANDEA
APIRILAK 8

TOLOSA
AIZKORA APUSTUA
12:00.Xabier Orbegozo Arria V.a eta
Iker Vicente aizkolarien arteko apustua
jokatuko da, zezen plazan. 12.000 euro
jokoan eta hamabi kana-erdiko eta
zortzi 60 ontzako moztu beharko
dituzte. Sarrera, 40 euro ordaindu
beharko da. Kantabriko tabernan
eskuratu daitezke edota egunean
bertan zezen plazako leihatilan.  
TRIANGULOAN JOLASEAN
16:30-20:30.Tolosako Topaguneak
antolatuta, 12 eta 16 urte arteko
gazteentzat jokoak izango dira,
Trianguloa plazan: diaboloak, mahai
jolasak, margoak,... (Euria eginez gero,
Topagunean bertan egingo dituzte).

ASTELEHENA
APIRILAK 9

ALEGIA
DANTZA TAILERRA
Helduen dantza tailerrari hasiera
emango diote, kultur etxean. 

TOLOSA
ELKARRETARATZEA
12:00.Tolosaldeko erretiratu eta
pentsiodunek elkarretaratzea egingo
dute udaletxe aurrean. Eskualdeko
herritarrei dei egiten diete mobilizaziora
gerturatzeko.

Agenda

ERAKUSKETAK

AGAIN AURREZ AURRE AGAIN
Jone Loizaga, Sahatsa Jauregi eta Marion Cruzek egindako lanak daude ikusgai. Apirilak 7,
larunbata, izango da erakusketaren azken eguna.
Aranburu jauregia, Tolosa.

JOSE ANGEL YANCI
Hernaniarraren artelanak 2015.urtetik aurrera sortutakoaren adierazgarri dira. Lan
hauetan, autoreak kolorearen erabileratik eta izaera espresionista duten lerroetatik
egindako urruntze prozesua islatzen da.
Aranburu jauregia, Tolosa.

BUHO ETA MARAVILLAS
Sevillako bi txotxongilo taldeek, Buho eta Maravillas, 2007. urtean egin zuten bat, eta
erakusketa honetan beraien 30 urteko ibilbidearen adierazgarriena ikusi ahal izango da.
Teknika, material eta estilo ezberdinetako 100 txotxongilo baino gehiago. 
Topic zentroa, Tolosa.

107.6 fm . www.ataria.eus
2018ko apirilaren 6a

AGENDA

ZINEMA

EN LA SOMBRA
Larunbata (19:30).
Astelehena (20:30).
Ikuslearen eguna. 
Leidor, Tolosa. 

TODO EL DINERO
DEL MUNDO
Larunbata (22:30).
Igandea (19:30 eta
22:00).  
Leidor, Tolosa. 

BOONIE BEARS Y EL
GRAN SECRETO 
Igandea (17:00). Haur
zinema.  
Leidor, Tolosa. 

LADY BIRD
Larunbata (22:00). 
Igandea (19:30).
Astelehena (21:00).
Ikuslearen eguna.
Gurea, Amasa-
Villabona. 

OIN HANDIAREN
SEMEA
Igandea (17:00).
Haurrentzako filma
euskaraz. 
Gurea, Amasa-
Villabona.  

a026-027_ataria_Diseinua  2018/04/05  16:54  Página 2



28

gainean gutxi gorabehera bi hilabete-
ro izango duzuen iritzi artikulu, pasa-
dizo, kritika edo garrantzi-gutxi-bai-
na-joko-asko-ematen-duen zer edo
zer hau, gehienetan hipokrisia zantzu
nabarmenekin eta kasu
hauetarako lagungarri
suertatzen den lotsaga-
betasun puntu batez zi-
priztindurik.
Pasatako inauteriez

hizketan baino gehiago,
datozenetarako zenbat
geratzen denari buruzko
kalkulu ahalik eta baiko-
rrenak egiten egongo za-
reten honetan, erdigune
eta periferiaren arteko botere harre-
manaren inguruan hausnartzea eki-
din ezina gertatzen da herri txiki bate-
an bizi den honentzat. Eskualdeko es-
kaintza kulturalaren monopolioa
erdigunearen esku dagoelarik, begiak
betikotik altxa eta inguruan arreta jar-
tzea «asteburuan ezer aipagarririk
ez=Tolosa(n) jun (geatu) beharko deu»

ekuazioa bururatzea baino dezente
zailagoa egiten zaigulakoan nago.
Hau horrela, aurreneko egunetik

eskean hastea ez omen da parte one-
koa. Horregatik, gonbidapen bat luza-

tu nahi nizueke: apirilak
14an Ikaztegietan ospatu-
ko dugun gazte sentitzen
direnen egunaz ari na-
tzaizue, bai baitakigu adi-
na ez dela (soilik) zifra ge-
roz eta «puñeteroago»
bat. Egun beteko egita-
raua inkontzienteki kon-
tzientzia hartzen joateko. 
Erdigunearen erakar-

garritasunari uko egin
gabe, saia gaitezen, bada, periferiak
eskaintzen digunari so egiten, tarteka
gauza zoragarriak aurkituko baititu-
gu. Gure periferia partikularrean,
behintzat, egunak aurrera egin ahala
milimetroz milimetro handituz joan-
go den irribarre bihurri batekin eman-
go dizuegu ongi etorria. Lasai, ome-
naldirik ez.

ADUR IBARGUREN
LAZKANO 

HITZ GUTXIKOA 

Aurkezpenak, 
gonbidapenak eta periferiak

Erdigunearen
erakargarritasunari 

uko egin gabe, saia
gaitezen, bada,

periferiak eskaintzen
digunari so egiten,

tarteka gauza
zoragarriak 

aurkituko baititugu

BEÑAT SALBARREDI

Xalbadorrek behin kantatu zion
urtaro ederrenari
baina aurtengoa ez ote dago
ohea uzteko nagi
halako baten argi izpi bat
piztu ote den dirudi
baina halere etxe aurrean
txoririk ez da kantari
negu zitalak ez dio uzten
lekurik primaderari! (bis)

Doinua
Xalbadorrek 
primaderari

Negu zitala

Iritzia

G auza jakina da ordu txikitan
taberna zuloen abaroan mota
guztietako itunak sinatu izan
direla. Aldebakarrekoak

nahiz aldebikoak, salbuespen egoere-
tatik eratorritakoak edota «ez» pentsa-
tu eta «bai» erantzun formula darabil-
tenak. Guzti honen adierazle zuen
muturren parean eta hatz erakusle

IRITZIA

H ego Euskal Herrian Europa-
ko herri aurreratuetan baino
askoz polizia gehiago dauka-
gu: 7 polizia 1.000 biztanleko

Europako herri aurreratuetan gehien
jota erdia daukatenean; hau da, behar
baino askoz ere gehiago, kontuan
izanda ez dugula inondik inora Fran-
tzian, Belgikan, Alemanian eta aba-
rretan baino arazo gehiago eta larria-
gorik. Hau da, bertako
(Ertzaintza, Foru Polizia
eta udaltzaingoak) zein
kanpoko (Guardia Zibila,
Polizia Nazionala, arma-
da…) indar armatuez josi-
ta gaude herri honetan
eta zaila da jakitea zerga-
tik gertatzen den hori
2018. urtean.

Poliziako kide bakoi-
tzak 40.000 euroko sol-
data du grosso modo, gehi
behar dituzten autoak, furgonak, heli-
kopteroak, armak… Ikaragarria aizue!
Kalkulagailuak krak egin dit, atera-
tzen den diru-kopuru beldurgarriare-
kin ikaratuta nonbait! Bai, milioi mor-
doa aurreztuko genuke urtero, Euro-

pako estatu aurreratuen polizia kopu-
rua bagenu. 

Imaginekantatzen zuen John Len-
nonek. Bada, horixe, imajinatu zenbat
gauza egin genitzakeen dirutza horre-
kin Hego Euskal Herrian, azkeneko
erabilera datuen arabera behar gorria
duen euskara indarberritzeko, behar
sozial desberdinak hobetzeko (oina-
rrizko soldata hobetu, hezkuntza, osa-

sungintza, pentsioak
osatzeko…). 

It is time to go! esaten
zieten irlandarrek kan-
poko indar armatuei eta
geuk Alde Hemendik!
diogu ozen; edo gureak
desegin besteak bidali
ezean, baina biak ez, me-
sedez, dirutza da-eta gas-
tatu beharrekoa. Euro-
pan moldatzen badira er-
dia baino gutxiagorekin,

geuk ere egin ezinik ez dugu, bada-eta
zertan gastatua jende armatuetan ho-
rrenbeste xahutu gabe.

Soilik gure poliziekin geratuz gero,
gure polizia herri honetako sektore
guztietako jendez hornitu beharko ge-

IÑAKI AZALDEGI
ARRIETA

OINEZKOA 

It is time to go edo 
hemengo poliziak desegin

Edo gureak desegin
besteak bidali ezean,
baina biak ez, mesedez,
dirutza da-eta gastatu
beharrekoa

nuke; izan ere, batetik, pasa ditugun
urteengatik sektore bati galarazi egin
zaio polizian sartzea, eta bestetik, ba-
tere gogorik ez dugu izan Ertzaintzan,
adibidez, parte hartzeko. 

Eta kanpoko indar armatuak ez ba-
ditugu bidaltzen, ez baitira berez jo-
ango, nik uste, berriro errepikatuko
dut, ni hemengoak kentzearen alde,
hangoak eta hemengoak behar baino
askoz gehiago direlako eta dirutza
hori beste behar batzuetan gastatzea
askoz ere egokiagoa eta beharrezkoa-
goa delako.  Bide batez esanda, hiz-
kuntza aldetik alde handirik ez genu-
ke antzemango eta espainol izan be-
har badugu eta indar armatu
espainolak hemen izango baditugu,
has daitezela trafikoa zaintzen eta gai-
nontzeko lanak ere egiten; modu zibi-
lizatuan mesedez.

SONETOA KARLOS LINAZASORO

Eta bazatozke nirekin?
Joan, igo, zerua ukitu
eta etxean naiz berriro.
Bietan ondo nago, bietan,
eta bazatozke nirekin?
Beti ezetz diozu, birritan,
ez igo ez jaitsi ez ezer,
biluzik zaudela bestaldean,
lore-jantzian ia larru gorri,
eta beste gizaldi batean.
Zenbat gizaldi dira bi egun?

Eta zer jantzi behar du arrosak
arrosaren gainean jartzeko?
Zauden bezala baldin bazaude,
edertasunari gain hartuta,
zatoz zaudentxoan korrika,
igo eta joan eta zerua ukitzean
ortzia bera ere hanka-punttetan
bilduko litzateke gugana,
ume galdu baten antzera
babes eta ipuin bila.

a028-029_ataria_Diseinua  2018/04/05  10:39  Página 2



30

EGURALDIA

OSTIRALA
Eguzkitsua eta bero xamarra. Egun
guztian hego-ekialdeko haizea oso za-
kar ibiliko da, non mendi inguruetan
eta haize-guneetan 100 km/h-tik go-
rako haize boladak eman litezkeen.
Horrekin eta erdi-mailako geruzetan

aire epela sartuko
zaigunez, lurraza-
leko tenperaturek
gora egingo dute:
23-25 gradu. Ze-
ruari dagokionez
arratsalde erdira
arte hodeixkaren
bat ikusiko dugu,
baina iluntze-gau
partean zerua es-
taltzen joango zai-
gu.

LARUNBATA
Eguraldi benetan ezegonkorra. Egun
guztian zehar hodeiak nagusi eta tar-
teka zaparrada batzuk izango ditugu.
Goizean eta eguerdira bitarte ez du
euri askorik egingo. Arratsaldetik au-
rrera egoera are gehiago ezegonkortu
eta zaparradak ugarituko dira. Tarte-
ka ekaitzak joko du arratsaldean eta
ezin da baztertu zaparrada gogorren
bat bota eta kazkabarra ere botatzea.
Gau partean egoera lasaitzen joango
da. Haizea egunaren hasieran hegotik
ibiliko da eta arratsaldean norabide
aldakorrarekin. Tenperatua: 16-17º.

IGANDEA
Eguraldi ezegonkorra. Goiza eta
eguerdia nahiko lasaiak izango dira,
non zaparradak tartekatuak eta nahi-
ko urriak izango diren. Arratsaldean
zaparradak ugariagoak izango dira.
Gau partean berriz ere egoera lasaitu
egingo zaigu. Larunbatarekin aldera-
tuz euri gutxiago. Haizea aldakor,
mendebal ukitu batekin momentu ba-
tzuetan. Tenperatura maximoak zer-
txobait igoko dira, maximoak 17-18º.

FARMAZIAK

APIRILAK 6, OSTIRALA
TOLOSA
Egunekoa. Olarreaga, I. Korreo kalea, 2. 
Telefonoa: 943 67 01 28.

APIRILAK 7, LARUNBATA
TOLOSA
Egunekoa.Bronte, C. Korreo kalea, 20. 
Telefonoa: 943 67 60 13.

APIRILAK 8, IGANDEA
TOLOSA
Egunekoa.Azpiroz, L. 
Amarotz auzoa, 9. . 
Telefonoa: 943 67 51 18.

APIRILAK 9,  ASTELEHENA
IBARRA
Egunekoa.Lejeune, L. 
Euskal Herria kalea, 24. 
Telefonoa: 943 67 32 74.

ZERBITZUAK
TOLOSALDEA

IKER 
IBARLUZEA

EGURALDI
MUTILA 

OSTIRALA
06

IGANDEA
08

LARUNBATA
07

ASTELEHENA
09

EGUNERO GAUEKO
GUARDIAKO FARMAZIA: 

TOLOSA • Morant, R. 
Zabalarreta Lorategiak, 1.

Tel.: 943 67 38 49.

IRAGARKI 
LABURRAK
LAN ESKAINTZA
Kamioi gidaria. Esperientziadun kamioi
gidaria behar dugu. C+E gidamaimenak eta
CAP-a duena. Euskaraz jakitea baloratuko
da. Bidali curriculuma:
curriculumgidaria@gmail.com helbide
elektronikora.
Dendaria. Logikaline enpresak Tolosako
Euskaltel dendan arratsaldez edo egun
osoz lan egiteko lanpostua eskaintzen du.
Lan kontratua, formazio sendoa eta 
lan-talde egonkorra. Bidali c.v.
rrhh@logikaline.comhelbide elektronikora.

ATARIA 
IRRATIA
OSTIRALA
09:00. Pasahitza magazina. Iker
Ibarluzearen eguraldi iragarpena, 
solasaldi politikoa Begoña Tolosa (EAJ),
Eneko Maioz (EH Bildu) eta Pello
Atxukarrorekin (PP), Alain Rekondoren
zinema eta telesailen gomendioak,
Galtzaundiren Hitzez Hitzatala Igor
Agirrerekin eta  Tolosako azokari
eskainitako tartea. 
12:00. Entzuteko Jaioak musika saioa. 
18:00.Goizeko saioen onena.
20:00. Kantazgora musika saioa.

LARUNBATA
11:00. Trikiti musika.
14:00. (H)ari naizela. Imanol Artola Felix-
ek gidatutako bertso saioa.
16:00. Entzuteko Jaioak.
17:00. Kokondo. Oskar Tenarekin.
18:00. Entzuteko Jaioak. 
21:00. Playback Ataria. Adrianna
Gaultirrek gidatutako musika saioa.

IGANDEA
10:00. Asteko onena. 
16:00. Entzuteko Jaioak.
17:00. Kantazgora musika saioa.
18:00. Entzuteko Jaioak. 

ASTELEHENA
09:00. Pasahitza magazina. Iker
Ibarluzearen eguraldi iragarpena,
asteburuko errepasoa, agenda, Mikel
Romero kale kantoitik eta bidaiariaren
tartea.
12:00. Entzuteko Jaioak musika saioa. 
16:00. Zebrabidea. 
18:00.Goizeko saioen onena.

28 KANALA
OSTIRALA
12:30. 1,2,3 Hemen da Miru! 
13:30.Gaurkoan Tolosaldetik.
17:30.Gaurkoan Tolosaldetik.
21:30.Gaurkoan Tolosaldetik.
22:00.Amaia Dj.
22:30.EKT.
23:30.Gaurkoan Tolosaldetik.

107.6 fm
www.ataria.eus

